Bir ümumi din
Ön Söz
1. 2002-ci ilin Rizvanında biz dünyanın dini liderlərinə açıq müraciətlə çıxış etdik. Bizim bu addımımızın zəruriyyəti o anlayışdan irəli gəlirdi ki, dini dardüşüncəlilikdən doğan nifrət bir xəstəlik kimi dəhşətli nəticələrlə bizi təhdid edir və əgər qarşısı qətiyyətlə alınmasa, dünyanın daha çox ölkələrini bürüyəcək. Müraciət hələ lap başlanğıcından bəhailərin töhfələr verdiyi dinlərarası hərəkatın nailiyyətlərini yüksək qiymətləndirirdi. Bununla belə biz hesab etdik ki, birbaşa və açıq şəkildə demək lazımdır: əgər insanlığa ziyan vuran digər təəssübkeşliklərə münasibətdə olduğu kimi, dinlərarası böhrana da ciddi yanaşılsa, onda gərək mütəşəkkil din özündə cəsarət tapıb uzaq keçmişdən miras qalan  ətalətə batmış və köhnə konsepsiyaların fövqünə qalxsın.
2. Ilk növbədə, biz elə bir vaxtın yetişdiyi barədə inamımızı ifadə etdik ki,  bu zaman dini liderlər səmimiyyətlə və sonradan da həqiqətin nəticələrindən qaçmadan bir faktı etiraf etməlidirlər -Allah birdir və onun mədəniyyətdəki təzahürlərinə və insan şərhlərinə baxmayaraq, din də birdir. Məhz bu həqiqətin anlaşılması bir zaman dinlərarası hərəkatın başlamasına ruhlandırmışdı və sonrakı yüz illiyin keşməkeşlərindən də keçirərək onu saxlamışdı. Nazil olmuş böyük dinlərdən heç birinin səlahiyyətliliyini şübhə altına almadan, dinin bir olması prinsipi, onların reallığa davamlı uyğunluğunu  təmin etmək potensialına malikdir. Bununla belə, bu həqiqətin təsirinin real olması üçün o bütün dini müzakirə və fikirlərin mərkəzində olmalıdır və bizim məqsədimiz həmin məktubda məhz bu fikri aydın vurğulamaq idi. 
3. Müraciətə cavablar ruhlandırıcı oldu. Bütün dünyada Bəhai təsisatları bu sənədin minlərlə nüsxəsinin əsas dini icmaların nüfuzlu şəxslərinə çatdırılmasını təmin etdilər. Amma heç də təəccüblü deyildi ki, bir neçə dairədə həmin məktubun daşıdığı ideya rədd edilmişdi, lakin bəhailər məlumat verirlər ki, ümumiyyətlə isə, onlar hərarətlə qarşılanmışdılar. Xüsusən də bu müraciəti alanların aşkar səmimiliyi çox təsirli olmuşdi və onlar təbiəti etibarilə ruhani və mənəvi  olan çətinliklərin qarşısında bəşəriyyətə kömək etməkdə dini təsisatların qabiliyyətsizliyi barədə təəssüflərini ifadə etmişdilər. Müzakirələr göstərdi ki, bəşəriyyətin inanan hissəsinin bir-birilə münasibətlərində fundamental dəyişikliklər olmalıdır və əksər hallarda bu məktubu alanlar onun nüsxəsini çıxararaq öz konfessiyaları çərçivəsində başqa din xadimlərinə də çatdırmışdılar. Biz ümidvarıq ki, bizim bu təşəbbüsümüz dinin məqsədi barədə yeni anlayışın yaranmasında bir katalizator rolunu oynayacaqdır.     
4. Bununla belə, bu dəyişmənin nə dərəcədə  yavaş və ya tez baş verməsindən asılı olmayaraq, bəhailərin bu məsələdə öz məsuliyyətləri vardır. Onun müjdəsinin hər bir yerdə insanlara çatdırılmasını təmin etmək vəzifəsini Həzrət Bəhaullah ilk növbədə Onu tanıyanların üzərinə qoymuşdur. Bu, əlbəttə, Əmrin bütün tarixi boyu bəhai icmasının həyata keçirdiyi bir iş olmuşdur, lakin sosial nizamda baş verən sürətli dağılma, dini ruhun, onun qabil olduğu şəfaverici təsirinin üzə çıxmasının indiyə kimi qarşısını alan qandallardan azad olmasını inadla, eyni zamanda təlaşlı bir şəkildə tələb edir.       

5. Əgər zamanın tələbinə cavab verməli olsalar, bəhailər bəşəriyətin ruhani həyatının təkamülü prosesi barədə dərin anlayışa söykənməlidirlər. Həzrət Bəhaullahın Yazılarında çoxlu anlayışlar vardır ki, dini məsələlərin müzakirəsini məzhəb dardüşüncəliliyindən və keçici mülahizələrdən yüksəyə qaldırmağa kömək edə bilər. Bu ruhani mənbədən istifadə etmək məsuliyyəti iman bəxşişinin özündən ayrılmazdır. Həzrət Bəhaullah xəbərdarlıq edir: “Dini fanatizm və nifrət dünyanı yandıran oddur və onun şiddətini heç kəs söndürə bilməz. Ancaq İlahi Qüdrətin Əli bəşəriyyəti bu viranedici bəladan qurtara bilər...” Bu çağırışa cavab verilməsində özlərini tək hiss etməyən bəhailər getdikcə daha yaxşı başa düşəcəklər ki, onların xidmət etdikləri bu Əmr hər yerdə, dini mənsubiyyətindən asılı olmayaraq insanlar arasında, əslində isə daha çox heç bir dinə meyl etməmiş insanlar arasında baş verməkdə olan oyanma prosesini yönəldir.
6. Bu problem barədə düşüncələr bizi aşağıdakı şərhi hazırlamaq təşəbbüsünə sövq etdi. “Bir ümumi din” adlanan bu kitab bizim rəhbərliyimiz altında hazırlanmışdır və müasir böhran vəziyyətinin fonunda həm Həzrət Bəhaullahın, həm də başqa dinlərin Yazılarından müvafiq parçaları nəzərdən keçirir. Biz bu kitabın dostlar tərəfindən diqqətlə öyrənilməsini tövsiyyə edirik  

7. Əmin olmaq üçün hər cür əsas var ki, tarixin açılan indiki dövrü, Həzrət Bəhaullahın Mesajını yaymaq səyləri üçün daha çox həssas olacaq, nəinki yenicə başa çatmış əsr. Hər şey insanların şüurunda böyük dəyişikliklərin tüm sürətlə baş verdiyini göstərir.
8. XX əsrin ilk dövrlərində gerçəkliyin materailistik izahı dünyanın dominant inam  sistemi kimi özünü tamamilə və elə möhkəmləndirmişdi ki, bütövlükdə cəmiyyətin idarə olunması bununla sıx bağlanmışdı. Bu prosesdə insan təbiətinin təməddünləşməsi, min illərlə hərəkət etdiyi orbitindən kəskin şəkildə çıxmışdı. Qərbdə çox insanlar üçün əsas hidayət mərkəzi funksiyasını daşımış dini hakimiyyət – onun təbiəti barədə şərhlər nə qədər müxtəlif olsa da – sadəcə olaraq çökmüş və aradan qalxmışdı. Əsas etibarilə, insan özbaşına buraxılmışdı ki, maddi mövcudluğun hüdudlarını aşan dünya ilə önun həyatını birləşdirən münasibətləri özü inandığı kimi saxlasın, lakin cəmiyyət isə bir bütöv kimi, getdikcə kainat haqda ən yaxşı halda mövhumat, ən pis halda isə tiryək kimi qiymətləndirilən konsepsiyaya bağlılıqdan ayrılmaq istiqamətində artan bir inamla davam edirdi. Bəşəriyyət öz taleyini öz əlinə almışdı. O, rasional eksperimentlər və mülahzələr vasitəsilə onların idarəçiliyinə və inkişafına aid olan bütün fundamental məsələləri həll etmişdi – insanlar buna inandırılmışdılar.
9. Bu vəziyyət bir də o fərziyyə ilə qüvvətləndirilmişdi ki, əsrlərlə yetişdirilən dəyərlər,  ideallar və qaydalar indi insan təbiətinin möhkəm bərqərar olmuş və daimi xüsusiyyətlərinə çevrilmişdi. Onlar sadəcə təlim-tərbiyə ilə təmizlənməli və hüquqi aktlarla möhkəmləndirilməli idi. Keçmişin mənəvi irsi sadəcə bu idi: insanlığın dəyişməz mirası var və bundan sonra bu mirasa dinin müdaxilə etməsinə ehtiyac yoxdur. Mümkündü ki, təlim almamış fərdlər, qruplar və hətta millətlər belə, sosial nəzmin stabilliyinə təhlükə yaradacaqdılar və ona görə də islahata ehtiyac olacaqdı. Bununla belə, realizasiyasına insan nəslini tarixin bütün qüvvələrinin apardığı ümumdünya sivilizasiyası gerçəkliyin sekulyar konsepsiyalarından ruhlanaraq qarşısıalınmaz bir şəkildə baş qaldırırdı. İnsanların xoşbəxtliyi yaxşı sağlamlığın, yaxşı qidanın, yaxşı təhsilin, yaxşı həyat şərtlərinin təbii nəticəsi kimi ortya çıxacaqdı – və heç şübhəsiz arzu olunan bu məqsədlərə nail olmaq vahid bir fikirlə bu hədəflərə fokuslanmış cəmiyyət üçün sanki əl çatan bir yaxınlıqda idi. 
10. Yer üzü əhalisinin çox hissəsinin yaşadığı yerlərdə “Allah ölmüşdür” kimi yüngül və ucuz elanlar çox hallarda diqqəti cəlb etmədən ötüb keçmişdi. Afrika, Asiya, Latın Amerikası və Sakit Okean hövzəsi xalqlarının təcrübəsi onları bir şeydə əmin etmişdi ki, insan təbiəti nəinki ruhani qüvvələrin təsirinə dərin şəkildə məruz qalır, əslində onun öz mahiyyəti ruhanidir. Və nəticədə, həmişə olduğu kimi, din həyatda həlledici hakimiyyətə malik olmağında davam edirdi. Bu inanclar Qərbdə baş verən ideoloji inqilabla birbaşa toqquşmasa da, onun tərəfindən təsirli dərəcədə təcrid edilmişdi, çünki bu, xalqlar və millətlər arasında qarşılıqlı faəliyyət məsələsinə toxunurdu. Qlobal səviyyədə bütün əhəmiyyətli hakimiyyət və məlumat mərkəzlərinə nüfuz edərək və onları qəsb edərək, ehkamçı materializm hər şeyi etmişdi ki, bütün dünyada aparılan iqtisadi istimar layihələrinə meydan oxuya bilən heç bir qüdrətli səs qalmasın. İki əsrlik müstəmləkəçilik üsul-idarəsinin artıq vurduğu mədəni ziyanlara, əzaba düçar olmuş kütlələrin daxili və xarici həyat təcrübələrinin bir-birindən üzücü ayrılması da əlavə olunmuşdu və bu şərait praktiki olaraq həyatın bütün cəhətlərini nüfuz edirdi. Öz gələcəklərini qurmaq və hətta öz uşaqlarının mənəvi rifahını qoruyub saxlamaq üçün heç bir real təsir gücünə malik olmayan bu insanlar bir böhrana - Avropa və Şimali Amerikada getdikcə sürət yığan və bir çox cəhətdən daha viranedici olan böhrandan fərqli olan bir böhrana düşmüşdülər. Baxmayaraq ki, vicdan məsələsində din özünün mərkəzi rolunu saxlamışdı, lakin o hadisələrin gedişinə təsir göstərmək iqtidarına malik deyildi. 
11. XX əsr sona yaxınlaşdıqca, qlobal əhəmiyyət kəsb edən bir mövzu kimi heç nə dinin birdən-birə yenidən qalxması qədər az gözlənilmirdi. Bundan əlavə, indi təlaş və narazılıq dalğası formasında dəqiq  məhz bu baş verir. Bu vəziyyəti yaradan amilin isə ruhani boşluq olduğunun, dumanlı da olsa, fərqində çox az insan var. Açıqca göründüyü kimi, diplomatiyanın səbrli və incə yanaşmalarının işləmədiyi qədim məzhəb konfliktləri, əvvələr məlum olanlardan da böyük bir şiddətlə baş qaldırmışdır. Müqədds Yazılara aid mövzular, qeyri-adi fenomenlər, və dini ehkamlar, hansı ki, bu yaxınlara qədər, cəhalət dövrünün qalığı kimi rədd edilmişdi, indi nüfuzlu mediyada vacib bir mövzu kimi, özü də qərəzli bir şəkildə araşdırılır. Bir çox ölkələrdə dini mandatlar siyasi postlara iddia edənlərin namizədliyində  yeni və qarşısıalınmaz bir əhəmiyyət kəsb etməkdədir. Berlin Divarlarının çökməsi ilə beynəlxalq sülh əsrinin səhərinin açılmasını güman edən dünyaya bildirildi ki, o, səciyyəvi xüsusiyyəti barışmaz dini antipatiya olan sivilizaiyalar arasındakı müharibənin məngənəsindədir. Kitab mağazaları, köşklər, web səhifələr və kitabxanalar dini və ruhani mövzularda açıqca tükənməz olan ictimai tələbatı ödəməyə çalışır. Yəqin ki, bu dəyişikliyin yaranmasında həvəssiz olsa da, etiraf edilən və ən çox diqqəti cəlb edən amil odur ki,  özünənəzarət anlayışı yaradan və mənəvi-əxlaqi məsələlərdə məsuliyyət hissini bərpa etmək gücünə malik olan dindən başqa heç bir qüvvə yoxdur.
12. Formal olaraq təsəvvür edildiyi kimi,  dinin hökm etməyə başlamasından başqa, ruhani axtarış da geniş yayılmışdır. Ən ümumi şəkildə sadəcə fiziki mövcudluğu aşıb keçən şəxsi kimliyi açmaq ehtiyacı kimi ifadə olunan inkişaf, xaraktercə həm müsbət, həm də mənfi olan çoxlu cəhdlərə ruhlandırır. Başqa bir tərəfdən isə, ədalət axtarışı və beynəlxalq sülh işini irəlilətmək həm də fərdin cəmiyyətdəki rolu barədə yeni anlayşların yaranmasına təsir göstərir. Eynilə də, sosial qərarçıxarmada dəyişiklikləri dəstəkləmək üçün səfərbərlikdə fokuslanan invairnmentalizm və feminizm kimi hərəkatlar insanların özləri və onların həyatda məqsədləri barədə kimlik hisslərinə yenidən baxmağa təkan verir. Bütün böyük dini icmalarda baş verən  reorientasiya möminlərin ana dinin ənənəvi qanadlarından ruhani axtarışa və öz üzvlərinin şəxsi təcrübəsinə daha çox əhəmiyyət verən sektalara miqrasiya etmələri ilə xarakterizə olunur. Əks qütbdə isə, yerə aid olmayan baxış, “özünü tapmağa yönəlmiş” həyat tərzi, təklənmək, xarizmatik ekzaltasiya, “Yeni Era” anlayışına xas müxtəlif çağırışlar, narkotik və halsünogenlərə aid olan şüurluluğu artırma effektləri bir əsr bundan əvvəl oxşar tarixi dönüş anında teosofiyanın və spiritualizmin əldə etdklərindən daha geniş və daha müxtəlif ardıcılları çəlb edirdi. Bəhailər üçün hətta kult və adətlərin, çoxlarının fikrində antipatiya hissi yaratmaq ehtimalı ilə yayılması, hər şeydən öncə Leyli və Məcnun kimi qədim bir əfsanədə ös əksini tapmış bir anlayışı xatırladır - Məcnun qumu sovuraraq sevgilisi Leylini axtarır, halbuki bilirdi ki, Leyli pak bir ruhdur. Məcnun deyir: “Mən onu hər yerdə axtarıram; bəlkə hardasa tapdım.”1   
(
13. Dinə münasibətdə yenidən oyanmış maraq istər onun birmənalı dini, istərsə də az müəyyən olunan ruhani təzahürlərində hələ zirvəyə çatmaqdan çox uzaqdır. Əksinə. Bu fenomen davamlı olaraq qüvvə toplayan tarixi güclərin məhsuludur. Bunların ümumi nəticəsi iyirminci əsrdən miras qalmış və maddi mövcudluğun son həqiqət olduğunu iddia edən yəqinliyi dağıtmaqdır.

14. Bu yenidən qiymətləndirmənin ən açıq səbəbi materialist təşəbbüsün özünün qabiliyyətsiz olması idi. Yüz ildən çoxdur ki, tərəqqi ideyası iqtisadi inkişafla və onun sosial cəhətdən yaxşılaşma və stimullaşdırma qabiliyyəti ilə müəyyən olunurdu. Mövcud olan o müxtəlif fikirlər bu dünyagörüşünə əks getmirdi, lakin onun məqsədlərinə necə daha yaxşı nail olunma konsepsiyaları uyğun deyildi. Bunun ən ifrat forması olan “elmi materializm, ” tarixin və insan davranışının hər bir cəhətini özünün dar terminləri ilə izah etməyə çalışırdı. Onun erkən tərəfdarları hansı humanitar idealları irəli sürürdülərsə sürsünlər, hamısı üçün ümumi olan nəticə, onlara tabe olan bədbəxt insanların həyatlarını tənzimləməkdə zor vasitələrini istifadə etməyə hazır olan totalitar nəzarət rejimləri doğurmaq idi. Bu cür zorakılığa haqq qazandırmaq üçün əldə bayraq edilən hədəf  yeni bir növ cəmiyyət qurmaq idi ki, bu da nəinki insanları maddi ehtiyaclardan tam azad edəcəkdi, həm də insan ruhunun məqsədinə yetişməsini təmin edəcəkdi. Sonda isə, səksən illik yüksələn düşüncəsizlik və qəddarlıqdan sonra bu hərəkat dünyanın gələcəyi üçün irəli sürülən etibarlı bir istiqamət kimi çökdü.
15. Sosial eksperimentlərin başqa sistemləri, qeyri-insani metodlara köməkdən imtina etsələr də, özlərinin mənəvi və intellektual yöndən əsas istiqamətlərini gerçəklik haqda həmin o məhdud konsepsiyaların əsasında qururdular. Belə bir baxış kök salırdı ki, insanlar mahiyyətcə, onların iqtisadi rifahına aid olan məsələlərdə öz maraqlarını güdürlər, buna görə də ədalətli və çiçəklənən bir cəmiyyətin qurulması modernizasiya kimi təsvir olunan bu və ya digər bir sxemlə təmin  oluna bilərdi. Lakin XX əsrin son onilliklərinin beli əksini söyləyən bir yükün ağırlığı altında bükülmüşdü: ailə həyatının tənəzzülü, cinayətkarlığın son həddə çatması, disfunksional təhsil sistemləri, insan cəmiyyətini gözləyən şərait barədə Həzrət Bəhaullahın xəbərdarlıq edən kədərləndirici sözlərini yada salan bir sıra digər sosial patologiyalar kataloqu : “Onun taleyi elə olacaq ki, onu indi açmaq yerinə düşməzdi.”2
16. Dünyanın sosial və iqtisadi inkişaf deyə adlandırmağa öyrəndiyi bir şeyin taleyi heç bir şübhə yeri qoymur ki, materializmin fundamental qüsurlarını ən idealistik motivlər belə düzəltməyə qadir deyil. İkinci Dünya Müharibəsinin xaosu dalğasında doğulan “inkişaf” insan nəslinin nə vaxtsa altına girdiyi kollektiv təşəbbüslərdən ən genişi və ən iddialısı idi. Onun əsasında duran humanitar motiv ona qoyulmuş nəhəng maddi və texnoloji sərmayəyə tən idi. Əlli il sonra, bu inkişafın təəssüratyaradıcı faydalarını etiraf etməklə yanaşı, bu təşəbbüs öz standartlarına uyğun olaraq ruhdansalıcı bir uğursuzluq kimi qiymətləndirilməlidir. Modern inkişafdan faydalanan kiçik bir insan qrupunun rifahı ilə ümidsiz ehtiyac bataqlığında batmış geniş sayda insanlar arasındakı məsafəni kiçiltmək fikrindən tam uzaq olan və belə yüksək ümidlə başlayan bu kollektiv səylərin qarşısına bu məsafənin  uçuruma  çevrilmə faktı çıxdı. 
17. İstehlakçı mədəniyyət - insanın rifahının yaxşılaşması barədə materializmin iddia etdiyi ideyaların bu günkü varisi, onu ruhlandıran hədəflərin efemer təbiətindən qaynaqlanaraq meydan sulayır. Onları əldə etmək imkanı olan az sayda insanlar bunun öz-özünə verdiyi mənfəətdən bilavasitə faydalanırlar, onun məntiqi izahı ilə isə barışmaq olmur.  Ənənəvi əxlaqın tənəzzülündən cəsarətlənərək, yeni dünyagörüşünün irəliləməsi mahiyyətcə iştaha kimi instinktiv və kor olan və son vaxtlar fövqəltəbii mənəvi hökmlərin nəzarətindən çıxan heyvani impulsun qələbəsindən başqa bir şey deyil. Bunun ən aşkar qurbanı dil olmuşdur. Nə vaxtsa əxlaqi qüsurlar kimi ittiham olunan tendensiyalar indi mutasiya edərək sosial tərəqqinin zəruri elementinə çevrilib. Eqoizm  təqdirəlayiq bir kommersiya xasiyyətinə çevrilir; yalan və saxtakarlıq ictimai informasiya donuna girərərk yenidən peyda olur;  müxtəlif cür pozğunluqlar utanmadan vətəndaş haqları iddiası ilə çıxış edir. Müvafiq evfemizmlər formasında tamah, ehtiraslar, tüfeylilik, qürur – hətta təcavüz – nəinki daha geniş şəkildə qəbul edilir, hətta sosial və iqtisadi dəyər qazanır. İstehza doğuran budur ki, sözlərin mənadan ayrıldığı kimi, həqiqətin bilinmədən qurban verildiyi material rahatlıqların və nailiyyətlərin özü də mənasızlaşıb. 

18. Aydındır ki, materializmin səhvi həyat şərtlərinin yaxşılaşdırılmasına yönəlmiş tərifəlayiq səylərdə deyil, dardüşüncəlilikdə və onun missiyasını müəyyən edən əsassız özünəinamda idi. Həyat şəraitinin yaxşılaşdırılmasının əldə olunması üçün maddi rifahın və elmi-texniki tərəqqinin vacibliyi bütün Bəhai Dini Yazılarında əks olunan bir mövzudur. Elə lap başlanğıcda qaçılmaz olduğu kimi, belə fiziki və maddi rifahı bəşəriyyətin ruhani və mənəvi inkişafından ayırmağa cəhd edən bu özbaşına səylər sonda maraqlarına materialistik mədəniyyətin xidmət etmək istədiyi insanların özlərinin dəstəyindən məhrum oldu. “Baxın, dünya günbəgün necə də yeni bəlalara düçar olur,”  - Həzrət Bəhaullah xəbərdar edir. “Onun xəstəliyi tam ümidsizlik həddinə çatır, çünki əsl Təbib dərman verməkdən məhrum edilmişdir, halbuki yalançı həkimlər hörmətlə qarşılanır və onlara tam hərəkət azadlığı verilib.”3   
(
19. Materializmin vədlərinin puça çıxmasına əlavə olaraq,  bəşəriyyətin gerçəklik haqqında iyirmi birinci əsrə gətirdiyi yanlış təsəvvürlərin kökünü qazıyan dəyişiklik gətirici qüvvə qlobal inteqrasiyadır. Ən sadə səviyyədə, bu, planetin müxtəlif xalqları arasında qarşılıqlı fəaliyyətin geniş meydanlarını açan kommunikasiya texnologiyalarının inkişafı formasında özünü göstərir. Fərdlərarası və cəmiyyətlərarası və intersosial mübadilələrin  asanlaşması ilə yanaşı, məlumat mənbələrinə hamının daxil ola bilməsi imkanı, əsrlərin topladığı və son vaxtlara qədər ancaq elitanın imtiyazında olan məlumatı milli, irqi və mədəniyyət nöqteyi-nəzərindən diskrimanasiya etmədən  bütün insan ailəsinin mirasına çevirmişdir. Qlobal inteqrasiyanın əbədiləşdirdiyi, əslində isə intensivləşdirdiyi tüğyan edən bütün bu ədalətsizliklərlə birlikdə,  hər bir məlumatlı müşahidəçi gerçəklik haqqında düşünmək üçün  bu dəyişikliklərin doğurduğu stimulu etiraf etməlidir.  Düşündükcə də, artıq bərqərar olmuş nəinki sadəcə dini və mənəvi hökmlər, həm də dövlət, akademik, kommersiya, mediya və getdikcə də elmi fikirlərin hamısı sual altına düşmüşdür.
20. Texnoloji amillərdən əlavə, planetin birləşməsi təfəkkürə ayrı, daha birbaşa olan  bir təsir də göstərir. Məsələn, beynəlxalq səviyyədə səyahətlərin qlobal təfəkkürə transformativ təsirini şişirtməyə ehtiyac yoxdur. Həzrət Bab Öz missiyasını bəyan edəndən bəri əsr yarım ərzində dünyanın şahid olduğu böyük miqrasiyaların nəticələri daha nəhəng olmuşdur. Təqiblərdən qaçan milyonlarla qaçqın qabarıb çəkilən dalğalar kimi, xüsusilə də, Avropa, Asiya və Afrika qitələri boyunca yayılmışdılar. Bu fırtınanaın yaratdığı iztirablar arasında dünya irqləri və mədəniyyətlərinin proqressiv inteqrasiyası, vahid qlobal bir ölkə vətəndaşlığı kimi qəbul edilır. Və insanlar bunun nəticəsində ondan qaçılması mümkün olmayan məna axtarışına cəlb olunaraq hər cür irqi və ya sosial-ictimai mənşəyə mənsub olan xalqlar haqqında öz atalarının  az bildikləri və ya heç nə bilmədikləri başqa xalqların mədəniyyətlərinin və normalarının təsirinə məruz qaldılar. 
21. Bunu təsəvvür etmək belə mümkün deyil ki, əgər Həzrət Bəhaullahın müraciət etdiyi dünya hökmdarlarından hər hansı biri Onun mənəvi normaları ilə dəstəklənən gerçəklik konsepsiyası üzərində düşünmək üçün bir az vaxt versəydi,  keçən bu əsr yarımlıq tarix necə olardı, elə bir mənəvi norma ki, onların özləri buna oxşar olan normalara yüksək səviyyədə hörmətlə yanaşmağı bəyan etmişdilər. Bəhailər üçün şübhə yeri qoymayan şey odur ki, belə  bir imtinaya baxmayaraq, Həzrət Bəhaullahın mesajında bəyan edilən dəyişikliklər inadkarlıqla yerinə yetir. Birgə kəşflər və birgə iztirablar vasitəsilə, müxtəlif mədəniyyətlərə mənsub xalqlar  fərdiliyin uydurma fərqlərinin nazik qabığı altındaolan vahid insanlıqla üz-üzə gətirilmişdir.  Bəzi cəmiyyətlərdə inadkarlıqla rədd edilən və ya boğucu və mənasız məhdudiyyətlərdən qurtuluş kimi başqa yerlərdə xoşluqla qarşılanan bir hiss – yer üzü sakinlərinin həqiqətən də “bir ağacın yarpaqları” olması hissi tədricən bəşəriyyətin hazırda kollektiv səylərinin qiymətləndirmə standartına çevrilir. 
22. Materializmin verdiyi yəqinliklərə inamın itməsi və insan təcrübəsinin proqressiv qloballaşması mövcudluğun məqsədi barədə anlayış əldə etmək cəhdlərinə ruhlandırmaqda bir-birini gücləndirir. Təməl dəyərlər şübhə altına alınıb; məhdudbağlılıqlar bağlılıqlar təslim olub; nə vaxtsa ağıla gəlməyən tələblər indi qəbul edilir.  Məhz bu ümumdünya bəlasıdır ki, Həzrət Bəhaullah izah edir, əvvəlki dinlərin yazıları “Qiyamət Günü” obrazı kimi təsvir edirdilər: Nida ucaldılmışdır və insanlar qəbirlərindən qalxıb çıxmışlar və çaşqın halda ətrafa baxırlar.”5   Bütün bu nizamsızlıq və iztirabların altında mahiyyətcə ruhani bir proses durur: “Mərhəmət Sahibinin nəsimləri əsir və ruhlar bədən qəbirlərində dirilmişlər.”6
(
23. Bütün tarix boyu ruhani inkişafın əsas hərəkətvericisi dinlər olmuşdur. Yer üzü insanlarının çoxu üçün bu inam sistemlərindən hər birinin yazıları, Həzrət Bəhaullahın sözlərində deyildiyi kimi, “Allahın Şəhəri” rolunu oynamışdır, bu, bir bilik mənbəyi kimi, ümumiyyətlə, şüuru elə əhatə edir ki, təmizqəlblilərə “yeni göz, yeni qulaq və yeni təfəkkür” əta edir.”8   Bütün dini mədəniyyətlərin öz töhfəsini verdiyi geniş ədəbiyyat xəzinəsi, axtarışda olmuş nəsillərin məlumat verdiyi transendent təcrübələrdən danışır. Minilliklər boyu İlahinin göstərişlərinə cavab verən insanlar  milyonlarla iman qardaşlarının ruhani təcrübələrini təkrar yaşayaraq musiqidə, memarlıqda və başqa incəsənət növlərində heyrətamiz nailiyyətlər qazanmağa ilhamlanmışlar.  Dünyada başqa elə bir güc insanlarda müqayisə olunan qəhrəmanlıq, fədakarlıq və pəhrizkarlıq keyfiyyətlərini üzə çıxarmağa qabil deyil. Sosial sahədə, dindən çıxan mənəvi prinsiplər dəfələrlə universal qanunlar kodeksinə çevrilərək insani münasibətləri tənzimləmiş və kamilləşdirmişdir. Perspektivə baxdıqda, böyük dinlər hər zaman sivilizasiya prosesinin əsas hərəkətəgətirici qüvvəsi kimi çıxış edir. Başqa cür olduğuğunu sübut etmək tarixin göstərdiyini inkar etmək deməkdir. 
24. Bəs onda, bu ölçüyəgəlməz dərəcədə zəngin miras bu günün ruhani axtarışının oyanmasında niyə mərkəzi platforma rolunu tutmur? Periferiyada müvafiq dinin yüksəlməsinə səbəb olan bəzi təlimlərin formullarını dəyişirlər və ümid edirlər ki, bu adddım onlara yeni cəzbedicilik verəcək, amma xarakterinə görə fərdiyyətçi və əlaqəsiz olan məna axtarşlarının əksər hissəsi yayğındır. Müqəddəs Yazılar dəyişilməmişdir; onların daşıdığı mənəvi prinsipləri onların heç biri itirməyib. Səmimiyyətlə Göyə üz tutub bir şey diləyən heç kəs, əgər o inadlı olsa, Psalmada və ya Upanişadda olan Səsin cavabını duymaqda səhv etməz. Bu material reallığın fövqündə olan Gerçəkliyin bəzi əlamətlərinə vagif olan istənilən şəxsin ürəyinə haqqında İsa və ya Buddanın belə xüsusi mərhəmliklə danışdıqları sözlər toxunacaqdır. Quranın apokaliptik baxışı öz oxucularına belə bir yəqinlik aşılamaqda davam edir ki, ədalətin yerinə gəlməsi İlahi məqsədin əsas niyyəti olmaqda davam edir. Habelə əsas xüsusiyyətləri etibarilə, qəhrəmanların və müqəddəslərin həyatının mənası onların əsrlərlə bundan əvvəl yaşadıqları zamandan az əhəmiyyətli deyil. Ona görə də dinə inanan bir çox adamlar üçün sivilizasiyanın indiki böhranının ən ağrılı cəhəti odur ki, həqiqət axtarışı inamla dinin məlum istiqamətlərinə üz tutmamışdır.
25. Problem, əlbəttə, ikiqatdır. Rasional qəlb sadəcə şəxsi sferanı əhatə etmir, həm də sosial nəzmin aktiv iştriakçısıdır. Hərçənd ki, böyük dinlərin qəbul olunmuş həqiqətləri öz yaşama qabiliyyətini saxlayır, amma iyirmi birinci əsrdə yaşayan fərdin gündəlik həyatı bu rəhbərliyin gəldiyi o əsrlərdə yaşayanların həyatından təsəvvürolunmaz dərəcədə uzaqlaşmışdır. Demokratik yolla qərarçıxarma fərdin hakimiyyətə münasibətini fundamental şəkildə dəyişmişdir. Artan əminlik və müvəffəqiyyətlə, qadınlar haqlı olaraq kişilrlə tam bərabər hüquqlu olmaqda israr edirlər. Elmi və texnoloji inqilablar nənki cəmiyyətin fəaliyyətini, həm də onun ümumi konsepsiyasını, əslində isə mövcudluğun özünün konsepsiyasını dəyişmişdir. Umumi təhsil və yeni yaradıcılıq sferalarının aşkar olması elə baxışlar açır ki, onlar sosial hərəkətliliyi və iteqrasiyanı stimulə edir və vətəndaşı ona verilən üstünlükdən tam istifadə etməsinə təşviq edən qanunun işlədiyi hüquq normaları üçün fürsətlər yaradır.  İlkin hüceyrə tədqiqi, nüvə enerjisi, cinsi mənsubiyyət, ekoloji stres, sərvət artırmaq vərdişi, ən azından, elə sosial məsələlərdir ki, əvvəllər analoqu olmamışdır. Bu və digər saysız-hesabsız dəyişikliklər insan həyatının bütün aspektlərinə təsir edərək həm cəmiyyət, həm də insanlar üçün gündəlik seçimlərin yeni sistemini meydana çıxarmışdır. Dəyişməz qalan isə istər yaxşılıq, istərsə də pislik tərəfə olsun, belə seçimlər etməyin qaçılmaz tələbatı olmuşdur. Məhz burada müasir böhranın təbiətinin ruhani olması bütün aydınlığı ilə üzə çıxır, çünki qəbul edilən qərarların çoxu sadəcə praktiki deyil, mənəvi xarakterdədir.  Ona görə də əksər hallarda ənənəvi dinə inamın itməsi, müasirliyə uyğun, müvəffəqiyyətlə və əminliklə yaşamaq üçün onda tələb olunan rəhbərliyi tapa bilməməyin qaçılmaz nəticəsi idi.
26. Miras qalmış inam sistemlərinin bəşəriyyətin ruhani susuzluğuna cavab olaraq yenidən baş qaldırmasında ikinci maneə artıq qeyd olunan qlobal inteqrasiyanın təsiridır. Bütün planet boyu,  verilmiş din çərçivəsində böyümüş insanlar birdən özlərini inamları və ibadətləri onların özlərininkindən ilk baxışda fəqlənən insanlarla yaxın bir ünsiyyətdə tapırlar. Bu fərglər müdafiə reaksiyasına, qaynayan hiddətə və açıq konfliktə gətirə bilər və çox vaxt gətirir də. Bir çox hallarda, habelə, bunun nəticəsi qəbul edilmiş ehkamlara yenidən baxmağa və ümumi dəyərlərin tapılmasında qoyulan səyləri təşviq etməyə sövq edir.  Müxtəlif cür dinlərarası fəaliyyətlərin dəstəyini alan bu səylər, şübhəsiz, ümumi ictimaiyyət arasında verilən bu cür cavablarla izah olunur. Qaçılmaz olaraq, belə yanaşmalar halında ünsiyyət və qarşılıqlı anlayışın qarşısını alan dini ehkamların şübhə altına alınması meydana çıxır. Əgər kiminsə inamı kiminsə inamından fundamental surətdə fərqli görünürsə, bununla belə, o kəs heyranedici bir mənəviyyat həyatı yaşayırsa, onda o kəsin inamını başqalarının inamından nə üstün edə bilər? Alternativ olaraq, əgər bütün böyük dinlər ümumi təməl dəyərləri bölüşürlərsə, məzhəb bağlılıqları bir şəxslə onun qonşuları arasında arzu olunmayan sədlərin sadəcə gücləndirilməsində riskə səbəb olmurmu?

27. Ona görə də bu mövzu ilə müəyyən dərəcədə obyektiv tanışlığı olan insanlar arasında yalnız bir neçəsi meyllidirlər ki, keçmişin bərqərar olmuş dini sistemlərindən hər hansı birinin müasir həyatın problem məsələlərində bəşəriyyət üçün son rəhbərlik rolunu öz üzərinə götürə bilmək illuziyasını dəstəkləyirlər, hətta o ağlagəlməz hadisəyə də ümid edirlər ki, onun barışmaz məzhəbləri bu məqsəd üçün bir araya gələrlər. Dünyanın müstəqil din kimi baxdığı dinlərdən hər biri, onun mötəbər dini yazılarının və tarixinin verdiyi çərçivə daxilində qurulmuşdur. Bu dinlər öz mötəbər Banisinin mötəbər sözlərindən haqq alaraq inam sisteminin formasını dəyişdirə bilmədiyi kimi, sosial və intellektual təkamülün ortaya qoyduğu çoxlu suallara da adekvat cavab verə bilmir. Çoxlarına acınacaqlı bir hal kimi görünə bilən bu vəziyyət, təkamül prosesinin səciyyəvi xüsusiyyətindən başqa bir şey deyildir. Bu vəziyyəti tamamilə necəsə əvvələ döndərmək cəhdləri dinin özü barəsində daha çox peşmançılıqlara gətirə və məzhəb konfliktlərini kəskinləşdirə bilər.     
(
28. Bu dilemma dinə münasibətdə həm sünidir, həm də özü-özünə yaranmış bir vəziyyətdir. Şərtləri daxilində bəhailərin Həzrət Bəhaullahın mesajını bölüşmək işini irəlilətdikləri, əgər belə demək mümkünsə, dünya nizamı elə bir sistemdir və onun insan təbiəti və sosial təkamül haqqında yanlış təsəvvürləri elə fundamentaldır ki, bəşərin rifahı üçün ən ağıllı və yaxşı niyyətli səyləriin qarşısını kəskin şəkildə almağa qadirdir. Ümumiyyətlə, praktiki olaraq, dinin hər bir cəhətini saran çaşqınlığa münasibətdə  bu xüsusilə doğrudur. Öz qonşularının ruhani ehtiyaclarına adekvat cavab vermək  üçün bəhailər, cəlb olunduqları bu məsələlər barəsində dərin anlayış əldə etməlidirlər. Bu problemin tələb etdiyi düşünmə səyləri elə o  məsləhətdən qiymətləndirilə bilər ki,  bu, onların öz dinlərinin yazılarında tez-tez və israrla təkrar edilən nəsihətlərdir:  “meditasiya etmək,” düşünmək,” fikirləşmək”.  
29. Geniş yayılmış söhbətlərin ümumiliyi və adiliyi ondadır ki, “din” deyəndə hazırda mövcud olan saysız-hesabsız məzhəblər ağıla gəlir. Heç də təəccüblü deyil ki, bu fikir birdən-birə başqa dairələrdə belə bir etiraz qaldırır ki, din deyəndə bütöv bir sivilizasiyaya rəvac verən və onu formalaşdıran müstəqil və böyük tarixi inam sistemlərindən biri nəzərdə tutulur. Bu baxış da öz növbəsində qaçılmaz olan belə bir sual doğurur ki, bəs onda müasir dünyada insan bu tarixi dini haradan tapacaq? Konkret olaraq, İudaizm, Buddizm, Xristianlıq, İslam və başqa dinləri dəqiqliklə harada tapmaq olar, çünki onlar onların adından danışdıqlarını iddia edən barışmaz mövqeli təşkilatlarla, aydındır ki, eyiləşdirilə bilməzlər. Heç problem bununla da bitmir. Sorğuya başqa bir cavab da çox güman o olacaq ki, din dedikdə sadəcə həyata münasibət nəzərdə tutulur, Həqiqətlə o münasibət hissi ki, maddi mövcudatın fövqündədir. Başa düşüldüyü kimi, din şəxsin fərdi bir atribututdur, təşkilata tabe olmayan və hər yerdə mövcud olan bir hadisədir. Amma bununla belə, dini təfəkkürlü insanların çoxu belə bir mövqeyə dinə məna verən fərdi daxili intizamın və birləşdirici effektin az olması kimi baxacaqlar. Etiraz edənlərdən bəziləri hətta sübut etməyə çalışacaqlar ki, əksinə, din elə bir insanların həyat tərzidir ki,onlar, onların özləri kimi, gündəlik tələbkar həyat tərzini və pəhrizkarlığı qəbul etmişlər və özlərini cəmiyyətin qalan hissəsindən ayırmışlar. Bütün bu ayırıcı konsepsiyalar üçün ümumi olan odur ki, insanın dərrakəsindən tamamilə yüksək olması etiraf olunan bir fe`nomen, bütün bunlara baxmayaraq, tədricən insanların – istər təşkilati, istər teoloji, istər empirik, istərsə də ritual olsun - uydurduqları konseptual məhdudiyyətlərin çərçivəsinə salınmışdır. 
30. Həzrət Bəhaullahın Təlimləri bu ziddiyyətli baxışların qarışıqlığını çözür və beləliklə, bütün İlahi Dinlərin kökündə duran istər açıq, istərsə də açıq olmayan çox həqiqətləri yenidən formullaşdırır. Onun məqsədinə nə qədər dərindən nüfuz etməyə çalışsaq da, Həzrət Bəhaullah bunu aydın şəkldə bildirir ki, Allahın Zatını dini traktatlarda başa düşmək və inam sistemində o barədə hansısa bir təsəvvürə mailik olmaq cəhdləri özünü aldatmaq deməkdir: “Hər bir anlayışılı və nurlu qəlbə məlumdur ki, Allah, dərkolunmaz Mahiyyət, İlahi Varlıq cismani mövcudluq, yüksəlmə və enmə, giriş və çıxış kimi insanaxas atributlardan ucadır. Bu onun cəlalından uzaq olardı ki, insan dili Ona layiq şəkildə Onun tərifini söyləsin və ya insan ürəyi onun dərkolunmaz sirrini başa düşsün.”9   Hər şeyin Yaradıcısının daima təkamül edən yaradılışla əlaqə vasitəsi Onun yaratdığı Peyğəmbərlərdir ki, Onlar Onun əlçatmaz İlahiliyinin atributlarını təzahür etdirirlər: “Günlərin ən Qədimi haqda biliyin qapısı beləcə bütün varlıqların üzünə bağlanmışdır. Tükənməz fəzl Mənbəyi o nurlu Müqəddəslik Cövhərlərini ruh aləmindən nəcib insan bədəni formasında meydana çıxardı və bütün insanlara zahir etdirdi ki, Onlar dəyişməz Varlığın sirlərini dünyaya bildirsinlər və Onun daimi Mahiyyətinin lətifliyindən danışsınlar.”10
31. Birini digərindən üstün tutmaqla Allahin Elçiləri arasında hökm verməyə cəsarət etmək belə bir yanlışlığa düşmək olardı ki, Əbədi və Qəyyum, insanların nəyisə üstün tutma istəyinə görə məhduddur. “Bu sənə aydın və aşkardır ki,” Həzrət Bəhaullahın dəqiq sözləri budur, “bütün Peyğəmbərlər Allahın Əmrinin müxtəlif libasda zühur edən Məbədləridir. Əgər sən bəsirət gözü ilə baxsan, Onların hamısının eyni bir Çadırda sakin olduqlarını, eyni bir səmada uçduqlarını, eyni bir taxtda əyləşdiklərini, eyni bir nitqi söylədiklərini və eyni bir Əmri bəyan etdiklərini görərsən.”11 Təsəvvür etmək ki, bu nadir Şəxsiyyətlərin təbiəti fiziki təcrübələrdən götürülən nəzəriyyələrə sığa bilər və ya sığışdırılmalıdır – bu da təkəbbürə bərabər olardı. “Allahı tanımaq,” Həzrət Bəhaullah izah edir, “Zühuru tanımaqdır, O Kəs ki, Onun iradəsini və sifətlərini zahir edir, və məhz bu vaxt ruh öz Yaradanı ilə yaxın münasibətdə olur, halbuki başqa hallarda O tərifdən və idrakdan ucadır. “Mən şəhadət verirəm ki,” Həzrət Bəhaullah Allahın Zühurunun məqamı haqda buyurur, “...Sənin camalınla Sitayış Olunanın camalı göründü, və Sənin üzünlə Məhbubun üzü parladı.”12      
32. Din, başa düşüldüyü kimi, ruhun elə potensiallarını oyadır ki, başqa halda onları açmağı təsəvvür belə etmək olmazdı. Fərd öz dövründə Allahın Zühurunun təsirindən faydalanmağı öyrəndikcə, onun təbiəti progressiv olaraq İlahi aləmin atributları ilə qidalanır: “Bu Həqiqət Günəşinin Təlimləri vasitəsilə,” Həzrət Bəhaullah izah edir, “hər bir insan onun batini mahiyyətinə əta edilmiş gizli qabiliyyətləri açana qədər irəliləyə və inkişaf edə bilər.”13  Bəşəriyyətin məqsədi “daima irəliləyən”14 sivilizasiyanı irəli aparmaq olduğu üçün, dinin malik olduğu qeyri-adi imkanlar arasında heç də ən zəifi olmayan qabiliyyəti odur ki, inananları, onlarda gələcək yüzillərin nəsillərinin əvəzindən fədakarlıqlar oyadaraq zamanın məhdudiyyətlərindən azad etsin. Doğrudan da, ruh ölümsüz olduğu üçün, onun özünün həqiqi təbiəti barədə bilməsi onu təkamül prosesinə xidmət etməkdə gücləndirir və nəinki bu dünyada, hətta o biri dünyalarda daha birbaşa təsir göstərir: “Bu ruhların saçdığı işıq,” Həzrət Bəhaullah təsdiq edir,  “bu dünyanın tərəqqisi və onun insanlarının inkişafı üçün məsuliyyət daşıyır... Bütün şeylərin səbəbi, motivi və canlandırıcı əsası olmalıdır. Bu ruhlar və inqita rəmzləri varlıq dünyasında ən yüksək hərəkətverici impuls olmuşlar və olacaqlar.”15
33. Və beləliklə, inam növün zəruri və sönməz hərəkətverici qüvvəsidir ki, o, bir nüfuzlu müasir mütəfəkkir tərəfindən “təkamül özünü dərk etməyə başlayır” kimi təsvir edilmişdir.16  Əgər, necə ki, iyirminci əsrin hadisələri kədərli və dəfedilməz dəlillər təqdim edir, inamın təbii ifadəsinin qarşısı süni yolla alınarsa, o, nə qədər də dəyərsiz və ya hətta saxta da olsa, sitayiş obyektləri yaradacaq və o da müəyyən qədər yəqinlik əldə etmək yanğısını sakitləşdirəcək. Bu bir daxili istəkdir ki, rədd ediləsi deyil.

34. Qısası, davam edən vəhy prosesi vasitəsilə, bizim din adlandırdığımız bilik sisteminin Mənbəyi olan Kəs həmin sistemin bütövlüyünü və onun, məzhəb iddialarına məxsus ziddiyyətlərdən azad olduğunu nümayiş etdirir. Allahın hər bir Zühurunun işi hər hansı qiymətləndirmədən yüksəkdə duran müstəqilliyə və səlahiyyətə malikdir. Bu həm də yeganə Gerçəkliyin sonsuz açılışının bir mərhələsidir. Allahın ardıcıl vəhylərindən məqsəd bəşəriyyəti öz qabiliyyətləri və xilqətin əmini kimi ona verilmiş məsuliyyətlər barədə oyandırmaqdan ibarət  olduğundan, bu proses sadəcə təkrarlama deyil, hər dəfə atan istiqamətdə gedir və yalnız bu kontekstdə baxıldıqda tam başa düşülə bilər.
35. Bəhailər heç cür deyə bilməzlər ki, bu erkən vaxtda, onların Dininin əsasında duran vəhyə məxsus həqiqətin yalnız bir anlıq payından çox nəsə dərk ediblər. Məsələn, Əmrin təkamülünə istinadən, Mühafiz buyurub: “Biz cəsarət edib nəyəsə cəhd edə biləriksə, bu yalnız odur ki, zamanı yetişəndə bəşəriyyəti sarmış zülməti qovacaq vəd olunmuş Dan Yerinin ancaq ilk şəfəqlərini görə bilək.”17  Mütiliyi(təvazökarlığı) təşviq etməkdən başqa, bu fakt həm də onu yadda saxlamağa xidmət edir ki, Həzrət Bəhaullah indiki çoxsaylı məzhəb təşkilatları ilə bir sırada durmaq üçün yeni bir din gətirməmişdir. Bəlkə O, şüurluluğun inkişafına təkan verən əsas qüvvə kimi, dinin bütün konsepsiyasını dəyişdirmişdir. İnsan irqi bütün müxtəlifliyinə rəğmən vahid növ olduğu üçün, Allahın müdaxiləsi də, hansı ki onun vasitəsilə Allah bu növdə açılmamış əqli və ruhi keyfiyyətləri yetişdirir - vahid bir prosesdir. Bu prosesin bütün qəhrəmanları və övliyaları bu mübarizənin bütün mərhələlərinin qəhrəmanları və müqəddəsləridir. Bunun uğurları bütün mərhələlərin uğurlarıdır. Bu, həzrət Əbdül-Bəhanın həyatında və işində nümayiş etdirdiyi və bu gün də bəşəriyyətin bütün ruhani mirasının - o miras ki, yer üzünün  bütün sakinlərinin də eyni dərəcədə ixtiyarındadır - varisi olan Bəhai icmasında öz əksini tapan  bir meyardır.
36. Ona görə də, Allahın mövcudluğunun tez-tez təkrarlanan sübutlarından biri budur ki, heç izi qalmamış tarixi zamanlardan bəri Allah hər dəfə Özünü aşkar etmişdir.  Geniş mənada, Həzrət Bəhaullahın izah etdiyi kimi, bəşəriyyətin geniş dini tarixi salnaməsi “Əhd”in yerinə yetməsini göstərir, Əhd daimi olan bir vəddir ki, onun vasitəsilə hər şeyin Yaradanı bəşərin ruhani və mənəvi inkişafı üçün zəruri olan qüsursuz hidayətdə onu əmin edir və bu dəyərləri mənimsəməyə və onları özündə əks etdirməyə çağırır. Əgər bunu özünə məqsəd qoyursa, hər kəs azaddır ki, Allahın bu və ya digər Elçisinin unikal rolunun olmasını tarixçi şərhləri vasitəsilə mübahisə mövzusuna çevirsin, lakin belə bir fikir sosial təkamül üçün zəruri olan insan münasibətlərindəki dəyişiklikləri yaradan və düşüncəni transformasiya etdirən inkişafı qitmətləndirməkdə heç bir kömək etməyəcəkdir. Zaman-zaman Allahın Elçilərinin zühur etməsi kimi məşhur hadisələr elə nadir hallarda baş verirdi ki, onları barmaqla saymaq olar və Onların hər biri Öz Təlimlərinin tam ilahi mötəbərliliyini açıqca bildirirdilər və hər biri tarixdəki hər hansı fenomenlə müqayisə olunmaz dərəcədə sivilizasiyanın inkişafına təsir etmişlər. Həzrət Bəhaullah göstərir: ““Allahın Ali Zühuru Özünü insanlara zahir etdirdiyi ana baxın, o andan, Əzəli Varlıq Özünü insanlara tanıtmazdan və Allahın Sözünü hələ bəyan etməmişdən əvvəl Özü hələ Onu tanıyan bir kəsin olmadığı dünyada hər şeyi Biləndir. O, həqiqətən, xilqətsiz Xaliqdir.”18 
(
37. Din haqqında yuxarıda qeyd olunan konsepsiyanın əleyhinə qalxan ümumi etirazlar ondan ibarətdir ki, vəhylə gəlmiş dinlər arasındakı fərqlər o qədər fundamentaldır ki, onları həqiqətin vahid bir sisteminin mərhələləri və ya cəhətləri kimi təqdim etmək faktlara zidd gedir. Dinin təbiəti haqda bu qarışıqlıq, bu reaksiya başa düşüləndir. Lakin, ümumən, belə bir etiraz Bəhailərə imkan verir ki, onlar burada nəzərdən keçirilən prinsipləri Həzrət Bəhaullahın yazılarında verilən təkamül kontekstində daha aydın bir şəkildə təqdim etsinlər. 
38. Göstərilən fərqlər, ya ayinlər, ya da ehkam kateqoriyalarına aiddir, və onların hər ikisi müvafiq yazıların məqsədi kimi təqdim olunur. Şəxsi həyatı tənzimləyən dini adətlərə gəldikdə, bu kömək edərdi ki, məsələyə maddi həyatın müqayisəli xüsusiyyətləri fonunda baxılsın. Gigiyenada, geyimdə, təbabətdə, dietada, nəqliyyatda, müharibə aparmaqda, inşaatda və ya iqtisadi fəaliyyətdə olan müxtəliflik nə qədər güclü olsa da, çox çətin ki, bundan sonra bəşəriyyətin faktiki olaraq vahid, yeganə və tək xalq olmaması barədə nəzəriyyyəni  dəstəkləməkdə ciddi irəliləyişə nail ola bilsin. İyirminci əsr başlayana qədər, bu cür sadələşdirici mübahisələr hər yerdə rast gəlinirdi, lakin indi tarixi və antropoloji tədqiqatlar mədəni təkamül prosesinin bütöv mənzərəsini verir ki, onun vasitəsilə insan yaradıcılığının bu və saysız-hesbsız digər ifadə formaları yaranmışdır, ardıcıllıqla nəsildən nəsilə ötürülmüşdür, tədrici metamorfozlara uğramışdır və çox vaxt da yayılaraq uzaq-uzaq ölkələrdəki xalqların həyatını zənginləşdirmişdir. Bu günkü cəmiyyətlərin bu fenomeni geniş spektrdə əks etdirməsi, ona görə də, baxılan xalqların artıq qurulmuş və dəyişməz identifikasiyasını heç cür müəyyən etmir, sadəcə bu nəzərdən keçirilən insan qruplarının hazırda keçdikləri və ya ən azı son vaxtlara qədər keçmiş olduqları  mərhələni ayırd edir. 
39. Buna oxşar təkamül prosesi, Həzrət Bəhaullah göstərir, bəşəriyyətin ruhani həyatı üçün də xarakterikdir. Müəyyənləşdirici fərq bu fakta əsaslanır ki, tarixin davamlı olan cəhd və səhv metodunun təsadüfi hadisələrini əks etdirməkdən daha çox bu normalar, İlhahidən olan bu və ya digər dinin məxsusi tərkib elementi kimi hər bir halda aydın təsvir edilmişdir, yazılarda əks etdirilmişdir, onların tamlığı əsrlər boyu dəqiqlik və səylə qorunub saxlanmışdır. Bir zaman hər bir əxlaq kodeksinin müəyyən elementləri son nəticədə öz məqsədini yerinə yetirərdi və zamanı gəldikdə sosial təkamülün gətirəcəyi müxtəlif təbiətli problemlər qarşısında kölgədə qalardı, kodeksin özü isə özünün keçərliliyini davranış və münasibətlərin yetişdirilməsində həyati rol oynadığı insan tərəqqisinin uzun bir mərhələsində itirməzdi. Həzrət Bəhaullah təsdiq edir: “Bu prinsiplər və qanunlar, bu möhkəm bərqərar olmuş və qüdrətli sistemlər, bir Mənbədən gəlmişdir, və bir İşığın şüalarıdır. Onların birinin digərindən fərqlənməsi onların bəyan edildikləri dövrün müxtəlif tələbatlarına görədir.”19 

40. Ona görə də, tənzimləyici qaydaların, ayinlərin və başqa dini ibadətlərin fərqlərinin, nazil olmuş dinlərin mahiyyət etibarilə birliyinə əhəmiyyətli bir əks arqument olmasını sübut etməyə çalışmaq, bu qanunların xidmət etdiyi məqsədi yaddan çıxarmaq deməkdir. Daha ciddisi odur ki, bu cür baxış dinin funksiyasının əbədi və müvəqqəti elementləri arasındakı fundamental fərqləri nəzərə almır. Dinin əsl missiyası dəyişməzdir. Bu, Həzrət Bəhaullahın sözləri iə desək, “Allahın dəyişməz dinidir, keçmişdə əzəli və gələcəkdə əbədi”.20 Bunun ruh üçün öz Yaradanı ilə daha yetkin əbədi bir münasibətə girmək üçün yol açmasında və ona insan təbiətinin heyvani impulslarının tərbiyələndirilməsində nə vaxtsa olduğundan daha böyük bir mənəvi özünüidarə gücü əta edilməsində rolu, onun sivilizasiya qurma prosesini irəli aparan köməkçi istiqamətləndiriciliyi ilə qətiyyən ziddiyyət təşkil etmir.
41. Proqressiv vəhy konsepsiyası, Allahın vəhyinin onun meydana çıxma zamanı tanınmasına tutarlı məna verir. Bu məsələdə bəşəriyyətin çoxunun qabiliyyətsizliyi, zaman-zaman bütöv insan qruplarını, hökmlərin və dini vərdişlərin onların öz missiyasını başa vurduqdan sonra uzun bir müddətdə ritualistik yerinə yetirilməsinə məhkum etmişdir və indi də sadəcə mənəvi inkişaf görüntüsü yaradır. Təssüf ki, bu gün, bu cür qabiliyyətsizliyin nəticəsi dinin bayağılaşdırılması olmuşdur. Özünün kollektiv inkişafının məhz o nöqtəsində ki, bəşəriyyət modernizmin gətirdiyi problemlərlə savaşmağa başladı, mənəvi cəsarət əldə etməkdə və maariflənmədə onun prinspial şəkildə asılı olduğu ruhani mənbə sürətlə gülüş hədəfinə çevrildi, özü də əvvəlcə o səviyyələrdə ki, orada cəmiyyətin götürəcəyi kursun istiqaməti müəyyən olunurdu, və son nəticədə bu hal əhalinin daha da geniş çevrələrini əhatə etdi. Ona görə də, təəccüblənmək lazım deyil ki, insanların inamlarının sarsılmasına səbəb olan bu etibardan sui-istifadələrdən ən fəlakətlisi zamanı gəldikdə, imanın özünün təməlini sökəcəkdi. Odur ki, Həzrət Bəhaullah oxucularını inandırır ki, bu cür təkrarən baş vemiş uğursuzluqların verdiyi dərslər üzərində dərindən düşünsünlər: “Bir anlığa düşünün, belə bir etiraza səbəb olan şey üzərində fikirləşin....”21 “Belə bir etiraza və inkara nə səbəb ola bilərdi....?”22  “Belə bir mübahisəni nə doğura bilərdi....?”23 “Düşünün, niyyət nə ola bilərdi....?”24  
42. Dini anlayışa daha çox zərbə vuran amil teologi cəhətdən özündənrazılıq olmuşdur. Dinin məzhəb keçmişinin davamlı elementlərindən biri din xadimlərinin oynadığı rol idi. Dinin təsisatlarına aid danılmaz səlahiyyətləri təmin edən yazılarıın olmaması halında, İlahi məqsədin şərh olunmasında istisnayi nəzarəti ruhani elita  əsassız olaraq öz əlinə keçirmişdi. Niyyətlər nə qədər fərqlənsə də, bunun faciəvi nəticəsi ilhamın axmasının qarşısını alınması, müstəqil intellektual fəaliyyətin pislənməsi, diqqətin ayinlərin xırdaçılıqlaırnda toplanması və çox vaxt da, özləri özlərini təyin etmiş dini liderlərin müəyyən etdikləri yoldan ayrı bir yolla gedən digər təriqət ardıcıllarına qarşı nifrət və təəssübkeşliklərin yaranması oldu. Şüurluluğu proqressiv olaraq artırmaq işində İlahi müdaxilənin yaradıcı gücünün qarşısını heç nə ala bilməsə də, əldə oluna biləcək şeylərin miqyası, hər bir əsrdə, bu cür süni uydurulmuş maneələrlə getdikcə məhdudlaşdırıldı.  
43. Vaxt keçdikcə, ruhanilər böyük dinlərdən hər birinin içərisində onun əsaslandığı nazil olmuş təlimlərə paralel, hətta ruhuna görə ziyanlı olan bir hakimiyyət qurdular. Həzrət İsanın öz tarlasında toxum səpən mülkədar haqqında tanış hekayəti indiki zamanda  həm bu məsələyə, həm də ondan ondan çıxan nəticələrə aiddir. “Adam yatarkən onun düşməni gəlib buğdaların arasına dəlicə səpib getdi.”25  Nökərlər onları kökündən çıxarmaq istəyəndə ağa dedi: “Xeyr, bəlkə dəlicələri toplarkən onlarla bərabər buğdanı da qopararsınız. Qoyun hər ikisi biçinədək birlikdə böyüsün: biçin vaxtı mən biçinçilərə deyəcəyəm ki, əvvəlcə dəlicələri toplasınlar və yandırmaq üçün bir dərzdə bağlasınlar, buğdanı isə mənim anbarıma yığsınlar.”26  Quranın da bütün səhifələrində bu rəqabətli hegemonluğun vurduğu ruhani ziyan barədə şiddətli töhmətlər vardır: “De ki: “Rəbbim yalnız aşkar və gizli alçaq işləri hər cür günahı, haqsız zülmü, Allahın haqqında heç bir dəlil nazil etmədiyi hər hansı bir şeyi Ona şərik qoşmağınızı və Allaha qarşı bilmədiyiniz şeyləri deməyinizi haram buyurmuşdur.”27   Müasir düşüncəyə bu çox istehzalı gələcək ki, dinə etdikləri əlavələrin, əslində mətnlərdə lənətlənən xəyanət olduğu bir halda, ilahiyyatçıların neçə-neçə nəsli bu barədə xəbərdarlığın özünü İlahi hakimiyyəti qəsb etdikləri üçün onlara qarşı yönəlmiş etirazı boğmaqda silah kimi işlədələr.
44. Əslində, ruhani həqiqətin proqressiv olaraq açıldığı hər bir yeni mərhələ, zaman daxilində və bir sıra hərfi obraz və şərhlərdə  dondurulmuşdu ki, bunların da çoxu mənəvi cəhətdən artıq tükənmiş mədəniyyətlərdən alınmışdı.  Şüurun təkamülünün erkən mərhələlərində hansısa dəyərə malik olsalar da, fiziki dirilmə, cismani ləzzət cənnəti, reinkarnasiya, pantesit möcüzələr və sair şeylər bu gün ayrılma və konflikt  divarları çəkir, o zaman ki, yer faktiki olaraq bir vətənə çevrilib və insanlar isə bu şəraitdə özlərini bu vahid vətənin vətəndaşları kimi görməyi öyrənməlidirlər. Məhz  bu kontekstdə Həzrət Bəhaullahın ehkamçı teologiyanın Allahın İradəsini başa düşmək istəyənlərin yolunda yaratdığı maneələr haqqında xəbərdarlıqlarının belə atəşli olması başa düşülə bilər: “Ey din başçıları! Allahın Kitabını sizin aranızda olan meyarlar və elmlərlə çəkməyin, zira Kitabın özü insanlar arasında qurulmuş qüsursuz Tərəzidir.”28 Papa IX Piyə ünvanlanmış Lövhündə, O pantifə nəsihət edir ki, Allah bu gün dində daimi olan hər şeyi “ədalət qablarında saxladı və “yanmağa layiq olanları oda atdı.”29                 
(
45. Teologoyanınm dini anlayışın qarşısına sədd çəkən cəngəlliyindən azad olmuş əql, tanış yazılardan parçaları Həzrət Bəhaullahın gözü ilə tədqiq etmək iqtidarındadır. “Bü gün misilsizdir,” O təsdiq edir, “zira o, keçmiş qərinələrə və əsrlərə göz, zamanların qaranlığına işıqdır.”30 Bu baxışın üstünlüyündən istifadə edib baxdqda, ən heyrətləndirici müşahidə bütün Yəhudi Yazıları, İncil və xüsusilə də Quran boyu keçən məqsəd və prinsip birliyidir, halbuki digər  dünya dinlərinin yazılarında da bunun əks-sədasını asanlıqla müşahidə etmək olar. Eyni mütəşəkkil mövzular hökmlərin, nəsihətlərin, hekayələr, rəmzlər və şərhlərin  matrisasında da təkrar-təkrar meydana çıxır. Bu, təməldə duran həqiqətlərin arasında ən xüsusi olanı  Allahın, istər fiziki dünyanın, istərsə də onun fövqündə olan sferaların Yaradıcısının birliyinin tədricən daha aydın ifadəsi  və qəti təsdiqidir.   “Mən Rəbbəm,” Bibliya bəyan edir, “başqa heç kəs yoxdur, Məndən başqa Allah yoxdur,”31  və bu konsepsiya sonradan Həzrət İsanın və Həzrət Məhəmmədin də təlimlərində möhkəmləndirilir.

46. Bəşəriyyət – dünyanın fokus nöqtəsi, varisi və əmini – öz Yaradanını tanımaq və Onun məqsədinə xidmət etmək üçün yaradılmışdır. Özünün ən yüksək ifadə formasında, bu məqsədə cavab vermək üçün insanda olan daxili impuls sitayiş formasını alır, belə bir vəziyyət ki, insan özünü büsbütün bir qüvvəyə təslim edir, elə bir qüvvə ki, belə bir sitayişi haqq edir. “Əsrlərin Padşahına, ölməz, görünməz, və bir olah Allaha, əbədi olaraq  hörmət və izzət olsun.”32 Sitayiş ruhundan ayrı olmadan, bunun ifadəsi İlahinin bəşəriyyət üçün məqsədinə xidmətdədir. “De ki: Həqiqətən, nemət Allahın əlindədir və onu stədiyi şəxsə bəxş edər.: Allahın rəhməti genişdir və O hər şeyi bilir.”33 Bu anlayışdan işıq alaraq, bəşəriyyətin məsuliyyəti aydındır: “Möminlik heç də üzünüzü günçıxana və ya günbatana tərəf çevirməkdən ibarət deyildir.” Quranda buyrulur, “möminlik odur ki, siz Allaha inanasınız... öz malınızı Ona məhəbbət naminə öz qohum-əqrabanıza, yetimlərə, yoxsullara, müsafirlərə, dilənçilərə sərf edəsiniz....”34 “Siz dünyanın duzusunuz,”35 –deyə Məsih Onun çağırışına cavab verənlərə təlqin edir. “Siz dünyanın işığısınız.”  Yəhudi Yazılarında vaxtaşırı təkrar olu nan, sonradan İncildə və Quranda ardıcıl olaraq yenidən görünən mövzunu yekunlaşdıraraq Mikeya soruşur: “... Rəbb sizdən bundan başqa nə istəyir ki? Adil olun, məhəbbət göstərməyi sevin,ş Allahın qarşısında təvazökarlıqla gəzin.”37   
47. Bu mətnlərdə eyni dərəcədə bir uyğunluq vardır ki, ruhun Allahın məqsədi barədə anlayışa çatmaq qabiliyyəti yalnız onun özünün səylərinin məhsulu deyil, həm də İlahinin inayətinin rolu var ki, bunun üçün yol açır. Bu məsələ Məsih tərəfindən yaddaqalan bir şəkildə vurğulanmışdır: “Yol və həqiqət və həyat Mənəm. Mənim vasitəçiliyim olmasa, Atanın yanına heç kim gələ bilməz.”38   Əgər bu təsdiq İlahi hidayətin vahid və davamlı prosesinin başqa mərhələlərinə sadəcə ehkamçı bir şübhə salmırsa, onda bu, nazil olan dinin əsas həqiqətinin aydın ifadəsidir ki: mövcudatı yaradan və saxlayan tanınmaz Mahiyyətə çatmaq o Səmadan düşən işığı görməyə qabil olmaqla mümkündür. Quranın ən sevimli surələrindən biri belə bir metafora təqdim edir: “Allah göylərin və yerin İşığıdır.... İşıq üstündə İşıq! Allah istədiyini Öz İşığına hidayət edir.”39 Yəhudi Peyğəmbərlərinə münasibətdə, sonradan Xristianlıqda İnsan Oğlu şəxsində peyda olacaq və İslamda isə Allahın Kitabı kimi ortaya çıxacaq  Allahla vasitəçilik Yaradıcının İbrahimlə - Bani və Peyğəmbərlə bağlanmış Əhd formasını aldı: “Özümlə sənin və səndən sonrakı nəslinin araında əbədi əhd qoyuram ki, Mən sənin və səndən sonrakı nəslinin Allahı olacağam.”40
48. İlahi vəhylərin ardıcıllığı bütün əsas dinlərin həm qapalı, həm də adətən, açıq xüsusiyyətləri kimi meydana çıxır. Bu özünün ən erkən və aydın ifadəsini Bhagavat Gitada tapır: “Mən gəlirəm,  gedirəm, və yenə gəlirəm. O zaman ki, möminlik tənəzzül edir, Ey Bharata! Din tənəzzülə uğradıqda, dinsizliksə artaraq üstünlük təşkil etdikdə, Mən Özüm zahir oluram... Möminləri xilas, cinayətkarları məhv, dini prinsipləri bərpa etmək üçün Mən hər minillikdən minilliyə xühur edirəm.”41   Bu davam edən drama, kitabları təkcə İbrahimin və Musanın – “O Kəsi ki, Rəbb üzbəüz tanıyırdı”42 – missiyaları haqda danışmayan, həm də bu prosesin başlıca Müəlliflərinin hərəkətə gətirdikləri işi inkişaf etdirən və möhkəmlədən kiçik peyğəmbərlərin də tarixini əks etdirən  Bibliyanın əsas strukturunu təşkil edir. Eynilə də, Həzrət Məsihin dəqiq təbiəti haqqında heç bir  mübahisəli və fantastik fikir toqquşmaları Onun missiyasını Həzrət İbrahim və Həzrət Musanın işinin sivilizasiyanın istiqamətinə göstərdikləri transformativ təsirdən ayrı tutmaqla irəli gedə bilməz. O Özü xəbərdarlıq edir ki, Onun gətirdiyi Müjdəni inkar edənləri O yox, Həzrət Musa ittiham edəcək, “o Kəs ki, Ona ümid bağlamısınız. Çünki əgər siz Musaya iman etmiş olsaydınız, Mənə də iman edərdiniz. Ona görə ki, o Mənim haqqımda yazmışdır.?”43 Quran Vəhyi ilə Allahın Elşilərinin ardıcıllığı mövzusu mərkəzi yerə keçir: “Biz Allaha, bizə nazil olan Qurana,  İbrahimə, İsmailə, İshaqa, Yaquba .... və Musaya və İsaya verilənlərə, Rəbbi tərəfindən bütün peyğəmbərlərə verilənlərə inanmışıq...”44
49. Bu parçaların xoşgörülü və obyektiv oxucusuna aydın olan bu olur ki, burada dinin mahiyyətcə birliyi etiraf edilir. Məhz buna görə İslam (hərfən, Allaha “təslimiyyət) termini sadəcə xüsusi olaraq Həzrət Məhəmmədin hərəkətə gətirdiyi Qanun Dövrünü bildirmir, bu - necə ki, Qurandakı sözlər bunu heç səhv yeri qoymadan aydın edir - bütövlükdə dinin özünü nəzərdə tutur. Bütün dinlərin birliyindən danışmaq doğrudur, lakin kontekstin başa düşülməsi çox mühümdür. Ən dərin səviyyədə, Həzrət Bəhaullahın vurğuladığı kimi, ancaq bir din var. Din dindir, elm elmdir. Bunlardan  biri İlahi vəhy vasitəsilə proqressiv olaraq açılan dəyərlər barədə bilik verir və onları dəqiq sözlərlə ifadə edir; digəri isə bir alətdir ki, insan idrakı onun vasitəsilə fiziki dünyanı araşdırır və ona  daha dəqiq təsir göstərə bilmək qabiliyyəti əldə edir. Biri təkamül prosesinə xidmət edən hədəfləri müəyyən edir; digəri isə bu hədəflərə çatmaqda kömək edir. İkisi birlikdə onlar ikili bir bilik sistemini təşkil edirlər ki, sivilizasiyanın irəliləməsinə təkan verirlər. Hər ikisi həzrət Əbdül-bəha tərəfindən “Həqiqət Günəşinin şəfəqi” kimi təriflənmişdir.

50. Ona görə də Musanın, Buddanın, Zərdüştün, İsanın, Məhəmmədin və ya  Hindu yazılarını gətirən Avatarların ardıcıllığının unikal məqamlarını onların ayrı-ayrı dinlərin Baniləri kimi təsvir edilərək tanınması adekvat yanaşma deyildir. Bəlkə onlar daha yaxşı başa düşülərdilər, əgər tarixin ruhani Mürəbbiləri, şüurun inkişaf edib çiçəkləndiyi sivilizasiyaları canlandıran qüvvələr kimi tanınsaydılar: “Dünyada idi,” İncil bəyan edir, “Və dünya Onun vasitəsilə yaranmışdı....”46  Onların şəxsiyyətlərinin digər hər hansı tarixi fiqurlardan sonsuz ehtiramla üstün tutulması, başqa cür ifadə olunması mümkün olmayan və Onların işlərinin verdiyi xeyir-dualardan milyonlarla insanlaırın ürəklərində baş qaldıran hissləri izah etmək və əlaqələndirmək cəhdlərini ifadə edir. İnsanlar Onları sevməklə öyrəndilər ki, Allahı sevmək nə deməkdir. Real olaraq, bunu etmək üçün başqa bir yol da yoxdur. Onlar onunla şərəflənməyiblər ki, onların təbiətinin sirli mahiyyəti insan xəyalının uydurduğu ehkamlarda mənasız və nəticəsiz səylərlə başa düşülsün; onları şərəfləndirən ruhun iradəsinin onların vasitəçi olduğu transformativ təsirə  şərtsiz təslim edilməsidir. 
(
51. Mənəvi şüurun yetişdirilməsində dinin rolu haqqında mövcud olan çaşqınlıq eyni dərəcədə dinin cəmiyyyətin formalaşmasında verdiyi töhfələr barədə ictimai anlayışda da üzə çıxır. Bəlkə də ən aydın misal ən müqəddəs yazıların qadınlara verdiyi aşağı sosial statusdur. Bu cür konsepsiyanın möhkəmlənməsində heç şübhəsiz, ən əsas amil kişilərin buradan yararlandığı nəticələr idi, buna mənəvi haqq qazandırılması isə, sözsüz ki, yazıların özünün nəzərdə tutduğu mənalar barədə insanların öz anlayışlardan qidalanırdı. Çox az istisnalarla, bu yazılar qadınlara həm dinin, həm də cəmiyyətin həyatında köməkçi və tabeçilik rolu verməklə, əsasən kişilərə ünvanlanır. Əfsus ki, belə bir anlayış bunu acınacaqlı dərəcədə asanlaşdırmışdır ki, mənəvi inkişafın həyati vacib elementi olan seksual impulsun tərbiyələndirilməsində qabiliyyətsizlikdə ən birinci qadınları töhmətləndirmişlər. Modern münasibətlər çərçivəsində, bu cür yanaşmalar qərəzli və ədalətsiz münasibətlər kimi etiraf olunur. Əsas dinlərin meydana çıxdığı sosial inkişaf mərhələlərində hidayətedici yazılar ilk öncə, tarixi şəraitin verdiyi çətin islah olunan münasibətləri mümkün olan qədər sivilləşdirmək istəyirdi. Bunu başa düşmək üçün dərin ağıl lazım deyil ki, bu gün primitiv normalardan yapışmaq, dinin səbrlə mənəviyyat hissi aşılamaq məqsədini heçə endirərdi.

52. Oxşar baxışlar cəmiyyətlər arasındakı münasibətlərə də aid edilir. Yəhudi xalqının ondan tələb olunan missiyası üçün lazım olan uzun və çətin hazırlığı, ortada olan mənəvi çətinliklərin mürəkkəb və möhkəm xarakterdə olması ilə izah olunur. Peyğəmbərlərin müraciət etdikləri ruhani qabiliyyətlərin oyanması və açılması üçün qonşu bütpərəst mədəniyyətlərin aşıladığı  motivlərin, nəyin bahasına olursa olsun, qarşısı alınmalı idi. Qanunu pozan həm hakimlərin, həm də təbəələrin məhkum edildiyi cəzalar haqqında danışan Yazılar İlahi məqsədin bu qanuna verdiyi əhəmiyyəti izah edir. Bünövrəsini Həzrət Məhəmmədin qoyduğu yeni dini icmanın onu məhv etmək üçün bütpərəst ərəb tayfalarının hücumlarına qarşı apardığı savaşda və hücumçuları qızışdıran acımasız qanlı qisas ruhu və  vəhşi qəddarlıda da nə isə bununla müqayisə oluna bilən bir şey vardı. Tarixi təfsilatlarla tanış olanlardan heç kəs bu məsələ barədə Quranın göstərişlərinin şiddətliliyini başa düşməkdə çətinlik çəkməz. Monoteist inam sitemləri olan İudaizm və Xristianlığa hörmətlə yanaşılırdısa, bütpərəstlərə heç bir güzəştə icazə verilmirdi. Nisbətən qısa bir vaxtda, bu qəddar qayda Ərəb Yarımadasının tayfalarını birləşdirməyə və yenicə formalaşmış icmanı beş əsr ərzində mənəvi, intellektual, mədəni və iqtisadi nailiyyətlərə qoşmağa  müvəffəq oldu, elə nailiyyətlər ki, yayılma sürətinə və miqyasına görə  əvvələr misli olmamışdı. Tarix sərt hökm verməyə meyllidir. Son nəticədə, güzəştə getməyən tarixi perspektivdə, belə böyük təşəbbüsləri beşiyində kor-koranə boğmuş olan kəslər üçün bu əməllərin nəticələri, bütün dünyada, insanın qabiliyyətləri haqda Bibliyanın verdiyi baxışın qələbəsindən və İslam sivilizasiyasının dühasının mümkün etdiyi irəliləyişlərdən bütövlükdə toplanan faydaların fonunda həmişə qabarıq görünəcəkdir.
53. Cəmiyyətin onun ruhani kamilliyinə doğru təkamülünü başa düşməkdə ən mübahisəli məsələlərdən biri cinayət və cəza məsələsi olmuşdur. Təfsilatı və dərəcəsinə görə müxtəlif olmaqla, müqəddəs yazıların təsvir etdiyi istər bütövükdə əhaliyə, istərsə də başqa fərdlərin haqqına qarşı edilmiş cinayətlər müqabilində verilən cəzalar ağır olmağa meyllidir. Bundan daha çox, onlar ziyan çəkənə icazə verirdilər ki, ziyan vurandan ya özü, ya da onların ailə üzvləri qisas alsın. Tarixə baxanda, bununla belə, doğrudan da məntiqi bir sual verilə bilər ki, bəs hansı praktiki alternativlər vardı. Davranışın islahı barədə bu günkü proqramların nəinki sadəcə olmadığı, hətta məhbəslər və asayişi qoruyan agentliklər kimi məcburedici seçimlərin köməyinə müraciət olunmadıqda da, dinin marağı o idi ki, o ümumun şüuruna elə bir davranışın mənəvi cəhətdən yolverilməzliyini və onun praktiki cəhətdən nəyə başa gəlməsini silinməz bir şəkildə təlqin etsin ki, bu davranışın effekti sosial tərəqqidə qoyulan səylərin ruhunu sındıra bilərdi. Bütün sivilizasiya o vaxtdan bu təsirdən faydalanmışdır, və bu faktı etiraf etməmək heç də dürüst olmazdı.

54. Əsli onların yazılı mənbələrində qorunub qalan bütün dinlərin Qanun Dövrlərində bu belə olmuşdur. Din sivilizasiyanın inkişafında verilən mərhələdə davranışın mühüm hesab edilən zəruri islahına nail olmaq istədiyi zaman səfillik, köləlik, avtorkratiya, işğal, etnik təəssübkeşlik və sosial qarşılıqlı münasibətlərin  digər arzuolunmaz xüsusiyyətləri heç bir etirazla qarşılaşmadı və ya açıqca onlara imkan verildi. Ümumiyyətlə, dini, onun ardıcıl Qanun Dövrlərinindən hər hansı birinin sosial naqisliyin bütün növlərinə təsir etməkdə qabiliyyətsiz olmasında qınamaq insanın inkişafının təbiəti haqqında öyrənilmiş hər şeyi rədd etmək demək olardı. Qaçılmaz olaraq, bu cür anaxronik düşüncə həm də insanın öz zamanının tələblərini başa düşməkdə və onları qarşılamaqda mütləq kəskin psixoloji baryerlər yarada bilərdi. 
55. Problem keçmişdə olanlarla deyil, problem indi üzə çıxan nəticələrdir. Dünya dinlərindən hər hansı birinin ardıcılları dinin əbədi və müvəqqəti elementlərini bir-birindən ayıra bilmədikdə və çoxdan öz missiyasını başa vurmuş davranış qaydalarını cəmiyyətə sırımağa cəhd edəndə problem yaranır. Dinin sosial rolunu başa düşmək üçün bu prinsip çox fundamental prinsipdir: Həzrət Bəhaullah göstərir: “Dünyanln bu günkü xəstəlikləri üçün lazım olan dərman heç vaxt sonrakı dövrün tələb etdiyi ilə eyni ola bilməz,” “Yaşadığınız dövrün ehtiyaclarının qayğısına qalın, öz fikirlərinizi onun kəskin ehtiyacları və tələbləri üzərində cəmləşdirin.”47
(
56. Həzrət Bəhaullahın on  doqquzuncu əsrdə dünyanın siyasi və dini liderlərini insanın yaşam təcrübəsinin yeni dövrü üçün diqqət verməyə çağırdığı zəruri tələblər indi bütün dünyada əhəmiyyətli dərəcədə, ən azı ideal kimi, o liderlərin xələfləri və proqressiv düşüncəli insanlar tərəfindən hər yerdə qəbul edilmişdir. İyirminci əsr sona yaxınlaşdıqca, ancaq qısa onilliklər öncə xəyal kimi və ümidsizcəsinə qeyri-real görünən prinsiplər qlobal müzakirələrin əsas mövzusu olmuşdur. Elmi araşdırmaların nəticələri və nüfuzlu komissiyaların qərarları ilə möhkəmlənərək – çox vaxt isə əliaçıqlıqla maliyyə dəstəyi alaraq – bu prinsiplər beynəlxalq, milli və yerli səviyyədə qüdrətli təsisatların işini yönəldir. Çoxsaylı dillərdə mövcud olan böyük miqdarda elmi ədəbiyyat onların praktiki tətbiqi üçün araşdırmalara həsr olunub və bu proqramlar bütün beş qitənin kütləvi informasiya vasitələrinin diqqətinə arxalana bilər.
57. Bu prinsiplərin çoxu, təəssüf ki, nəinki sosial barışın tanınmış düşmənləri arasında, həm də onlara tərəfdar olanlar arasında gülüş hədəfinə çevrilir. Çatışmayan şey onların vacibliyi barədə inandırıcı dəlillərin olmaması deyil, onları tətbiq edə bilən mənəvi inamın gücüdür, elə bir güc ki, onun aşkar və etibarlı mənbəyi bütün tarix boyu dini inam olmuşdur. Həzrət Bəhaullahın Özünün missiyasının başlandığı dövrə qədər də dini hakimiyyət hələ əhəmiyyətli dərəcədə sosial nüfuza malik idi. Xristian dünyasının şübhəsiz bir inamı yaşadan minilliklə birdəfəlik qurtarması və nəhayət köləlik kimi bir bəlanı həll etmək istəməsi bir Bibliya idealları idi ki, erkən İngilis islahatçıları çağırırdılar. Bundan sonra böyük  Amerika konfliktində əsas rol oynayan bu məsələ barədə özünün yönəldici çıxışında Birləşmiş Ştatların prezidenti xəbərdarlıq etdi ki, “ Üç min il bundan öncə deyildiyi kimi, qamçı ilə çıxan hər bir damla qan qılıncla çıxan başqa bir damla qanla ödənməlidir, bundan başqa indi də bu deyilməlidir ki, “Rəbbin mühakiməsi tamamilə doğru və ədalətlidir.”48 Bununla belə, o era sürətlə sona yaxınlaşırdı. İkinci Dünya Müharibəsindən sonra gələn fəlakətlər zamanı hətta Mahatma Qandi kimi nüfuzlu bir şəxsiyyət Hindistan subkontinentində təfriqəçiliyi söndürməkdə onun səylərini dəstəkləmək üçün Hinduizmin ruhani qüvvəsini səfərbər edə bilmədi. Nə də ki, İslam icmasının liderləri bu mənada bir təsirə malik oldular. Quranda “Biz göyləri bükülmüş kağız kimi əlimizdə bükdüyümüz Gün”49 kimi metaforada təqdim edildiyi kimi, ənənəvi dinlərin nə vaxtsa inkarolunmaz hakimiyyəti bəşəriyyətin sosial münasibətlərini yönəltməkdə davam edə bilmədi.
58. Məhz bu kontekstdə Allahın yeni dövr üçün İradəsi haqqında Həzrət Bəhaullahın seçdiyi obrazları kimsə başa düşməyə başlayar: “Düşünməyin ki, Biz sizə sadəcə qanunlar kodeksi nazil etdik. Xeyr, bəlkə, qüdrət və qüvvət barmaqları ilə seçilmiş Şərabın möhürünü açdıq.”50 Önun vəhyi boyunca, insan nəslinin kollektivliyi dövrünün gəlişinin tələb etdiyi prinsiplərə, insanın motivasiyasının dərinliyinə nüfiz edən və davranışı dəyişən bir güc əta edilmişdir. Onu tanıyanlar üçün kişi və qadın bərabərliyi sosioloji postulat deyildir, insan təbiəti haqqında insani münasibətlərin bütün aspektlərini ehtiva edən açılmış həqiqətdir. İrqi birlik haqqında Onun təliminə münasibətdə də bu belədir. Ümumi təhsil, fikir azadlığı, insan haqlarının qorunması, yer kürəsinin geniş resurslarının bütün bəşəriyyətə əmanət edilməsinin etirafı, vətəndaşın rifahı üçün cəmiyyətin məsuliyyət daşıması, elmi araşdırmaların stimullaşdırılması, hətta yer üzü xalqlarını bir-birinə yaxınlaşdıracaq beynəlxalq dil kimi praktikal bir prinsip – bütün bunlar və buna oxşar prinsiplər Həzrət Bəhaullahın vəhyinə cavab verənlər üçün müqəddəs yazıların bütpərəstliyə, oğurluğa və yalançı şahidliyə dair hökmləri kimi eyni xaraktedə məcburi qüvvə daşıyır. Bu prinsiplərə oxşar olan bəzi işarələr öncəki müqəddəs yazılarda tapıla bilsə də,  onların  müəyyənləşmıəsi və hökmü planetin heterogen əhalisinin onların vahid bir insan irqi olmaları barədə öz təbiətləri haqda anlayış əldə edərək bir yerə toplaşmasına qədər gözləməli idi. İlahi standartlar (meyarlar) Həzrət Bəhaullahın vəhyinin gətirdiyi ruhani güclənmə vasitəsilə, ayrı-ayrı prinsiplər və qanunlar kimi deyil, bəşərin gələcəyi barədə məqsədinə görə inqilabi, açdığı imkanlara görə bihuşedici hər şeyi əhatə edən  vahid bir baxışın aspektləri kimi başa düşülə bilər. 
59. Bəşəriyyətin kollektiv işlərinin idarə olunmasına aid olan prinsiplər də bu prinsiplərlə bir tamlıq təşkil edir. Həzrət Bəhaullahın Mələkə Viktoriyaya ünvanladığı Lövhünün geniş yayılmış bir parçasında demokratik və konstitutsiyalı hökumət prinsipinin nəinki tərifi öz əksini tapır, həm də burada bu prinsipin, əgər o öz məqsədinə çatmaq istəyirsə, həyata keçəcəyi global məsuliyyət mühiti barədə nəsihət də verilir: “Siz ey bütün diyarlarda insanların seçilmiş nümayəndələri! Bir yerdə məşvərət edin və bəşərə xeyir verən və onun vəziyyətini yaxşılaşdıran şeylər sizin qayğınız olsun, əgər siz diqqətlə baxanlardansınızsa. Dünyaya bir insan bədəni kimi baxın, hərçənd ki yaradılışında o sağlam və kamil idi, sonradan müxtəlif səbəblərdən ağır xəstəlik və bəlalara düçar olub. O bir gün də rahatlıq görməyib, xeyr, o, öz şəxsi istəklərinə tam ixtiyar verən və ağır günahlara batan cahil təbiblərin müalicəsi altına düşəndən, bəlkə onun xəstəliyi daha da şiddətlənib. Əgər nə vaxtsa qabiliyyətli bir həkimin qayğısı ilə o xəstə bədənin bir əzası sağalıbsa da, qalan əzalar əvvəlki kimi xəstə qalıb.”51 Başqa parçalarda həzrət Bəhaullah bəzi ptaktiki mənaları şərh edir. Dünyanın hökumətləri, Mühafizin sözləri ilə desək, onun üzvü olan dövlətlərin muxtariyyətini və ərazisini qorumaqda, milli və regional mübahisələri həll etməkdə, bütün insan irqinin xeyrinə qlobal inkişaf proqramlarını koordinasiya etməkdə səlahiyyət verilmiş “dünya federal sistemi”nin fundamenti olacaq beynəlxalq məşvərət qurumunda toplanmağa çağrılır. Həzrət Bəhaullah qurulandan sonra bu sistemə, bir dövlət digərinə qarşı təcavüz etdikdə onu güc işlətməklə yerinə oturtmaq haqda qətiyyətli səlahiyyət verir. Öz zamanının hakimlərinə müraciət edərək, belə bir hərəkətin mənəvi cəhətdən haqqlılığını aydın təsdiq edir: “Sizin aranızda biri başqasına əl qaldırarsa, hamınız ona qarşı ayağa qalxın, zira bu aşkar ədalətdən başqa bir şey deyildir.”53 
(
60. Bu məqsədlərin tədricən realizə olunmasında vasitə olan güc birlikdir. Baxmayaraq ki, bu bəhailərə ən aydın olan həqiqətdir, lakin sivilizasiyanın indiki böhranı üçün onun əhəmiyyəti ən müasir müzakirələrdə nəzərə alınmır. Çox az adam razılaşmaz ki, bəşəriyyətin bədəninin sağlamlığını tükəndirən xəstəlik birliyin olmamasıdır. Bunun təzahürləri hər yerdə siyasi iradəyə ziyan vurur, dəyişmək üçün kollektiv cəhdi zəiflədir və milli və dini münasibətləri zəhərləyir. Onda bu necə də qəribədir ki, uzaq gələcəkdə, sosial, siyasi, iqtisadi və mənəvi həyatdakı qarışıqlıqların hamısının qarşısı alındıqdan və ya necəsə həll edildikdən sonra, əgər bu ümumiyyətlə edilə biləcəksə, birlik əldə olunmalı olan bir hədəf kimi qarşıya qoyulur. Hətta bundan əlavə, sadalananlar mahiyyətcə simptomlardır, onun əsas səbəbi deyil. Gerçəkliyin səbəb və nəticə izahının belə fundamental surətdə yerlərini dəyişməsi nə üçün geniş şəkildə qəbul edilmişdir? Cavab yəqin bu olardı ki, çünki həyat təcrübələri çox fərqli olan insanlar arasında ağılın və qəlbin həqiqi birliyinə çatmaq cəmiyyətin mövcud təsisatlarının qabiliyyətindən kənar bir fikirdir.  Hərçənd açıq ifadə olunmasaq da, öz-özlüyündə qəbul edilən bu fikir sosial təkamül prosesi haqda bir neçə dekada bundan əvvəl üstünlük təşkil edən anlayışa nisbətən məmnunluq doğurucu bir irəliləyişdir, lakin problemə cavab verməkdə bunun praktikal köməyi məhduddur. 
61. Birlik İnsan ruhunun bir halıdır. Təhsil bunu dəstəkləyə və gücləndirə bilər, qanunlar da bunu edə bilər, lakin o halda ki, bu bir dəfə ortalığa çıxsın və sosial həyatda inkaredilməz bir qüvvə kimi bərqərar olsun. Dünyanın fikir adamları, onlarınOdlu tövsiyyələri ilə, əsasən gerçəkliyin yanlış materialistik konsepsiyaları əsasında formalaşmışdır, bu o ümiddən möhkəmcə yapışmışdır ki, siyasi güzəştlərlə dəstəklənən yaradıcı sosial idarəetmə sistemi, aydın olmayan bir şəkildə, bəşəriyyətin gələcəyinin üfüqündə görüntüsünü az adamın inkar edə biləcəyi potensial fəlakəti təxirə sala(uzada) bilər. “Biz yaxşı görə bilərik ki, bütün insan nəsli böyük, saysız-hesabsız bəlalarla necə əhatə olunub,”- Həzrət Bəhaullah bəyan edir. “Təkəbbürdən məst olmuş kəslər, özlərini bəşərlə İlahi və qüsursuz Təbibin arasına qoymuşlar. Baxın, onlar özləri də daxil olmaqla bütün insanları özlərinin toxuduğu tora salmaqla necə də çaşdırıbıar. Onlar nə xəstəliyin səbəbini aça bilirlər, nə də əlac haqqında bir bilikləri var.”54  Dünyanın xəstəliklərinin əlacı birlik olduğu üçün, onun aşkar bir mənbəyi insanların işlərində dinin nüfuzunu bərpa etməkdədir. Bu gün Allahın nazil etdiyi qanunlar və prinsiplər, Həzrət Bəhaullah bəyan edir, “insanlar arasında birlik işığının şəfəq saçması üşün ən qüdrətli alətlər və ən etibarlı vasitələrdir.”55  “Bu bünövrə üzərində nə tikilirsə tikilsin, dünyanın dəyişiklik və hadisələri heç vaxt onun gücünü zəiflədə bilməz, nə də saysız-hesabsız əsrlərin çevrilişləri onun binasının təməlini sökə bilər.”56    
62. Ona görə də, Həzrət Bəhaullahın missiyasının ən əsas vəzifəsi bəşəriyyətin birliyini əks etdirən qlobal bir icmanın yaradılması olmuşdur. Bəhai icmasının Onun Missiyasının əsaslandırılması barədə gətirə biləcəyi həlledici sübut  Onun təlimlərinin yaratdığı birliyin nümunəsidir. Bu icma iyirmi birinci əsrə daxil olduğu bir zamanda, Bəhai Əmri elə bir fenomen kimi ortalıqda görünməkdədir ki, bənzərini dünya görməyib. Onilliklərlə səylərdən sonra, o zaman ki, böyümə dalğaları uzun müddətli konsolidasiya ilə əvəz olunurdu, tez-tez də geriləmələr onu bu nailiyyətlərinə kölgə salırdı, bəhai icması bu gün faktiki olaraq yer üzündə hər bir etnik, mədəni, sosial və dini mənşədən olan insanların təmsil etdiyi bir neçə milyonluq insandan ibarət olmaqla onların kollektiv işlərini ruhanilərin müdaxiləsi olmadan demokratik yolla seçilmiş təsisatlar vasitəsilə idarə edir. Hər bir ölkədə, hər bir ərazi və əhəmiyyətli adalar qrupunda, Arktikadan tutmuş Odlu Torpağa qədər, Afrikadan tutmuş Sakit Okean hövzəsinə qədər hər yerdə bu icmanın kök atdığı minlərlə yerlər vardır. O iddia ki, bu icma artıq ən müxtəlif və planetdə insanların hər hansı buna oxşar mütəşəkkil qurumuna nisbətən coğrafi cəhətdən ən çox geniş yayılmış bir qurumu təşkil edir – bunun, bu faktla tanış olan bir kəs üçün anlaşılması çətin deyil. 
63. Nailiyyətlər   anlayışa çağırır. Ənənəvi izahlar – sərvət əldə etmək, qüdrətli siyasi maraqların himayəsi, Allahın qəzəbi qorxusunu təlqin edən gizlin ayinlər və ya agressiv prozelitizm proqramları – bunların heç biri baxılan hadisələrdə heç bir rol oynamamışdır. Əmrin tərəfdarları vahid insn irqinin üzvləri kimi bir kimlik qazanıblar, elə bir kimlik ki, onların həyatlarının məqsədini müəyyənləşdirir və əlbəttə ki, onların tərəfindən heç bir məxsusi üstünlüyün ifadəsi deyildir: “Ey Bəha əhli! Sizinlə rəqabətə girən bir kəsin olmaması mərhəmətin əlamətidir.”57  Ədalətli müşahidəçi belə bir fikri nəzərə almaq məcburiyyətindədir ki, bu fenomen, məlim faktorlardan tamamilə fərqli olan faktorların təsirindən yaranan bir şeydir – elə faktorlar ki, əgər mükəmməl bir şəkildə təsvir olunmalı olsa, ancaq ruhani təbiətli olmaları etiraf olunmalıdır – və onlar hər bir mənşədən olan adi insanlarda fədakarlıq və anlayışla bağlı  qeyri-adi qəhrəmanlııqlar yaratmaq gücünə malikdir. 

64. Xüsusilə diqqətəlayiq o fakt olmuşdur ki, Bəhai Dini bu cür əldə edilmiş birlyi sınmadan və bütöv halda mövcudluğunun erkən mərhələrinin ən kövrək zamanlarında belə qoruyub saxlamışdır. Kimsə parçalanma və təriqətçiliyin daimi xəstəliyindən uğurla çıxmış hər hansı başqa bir insan cəmiyyətini – istər siyasi, istər dini, istərsə də sosial -  axtarsa, onun səyləri əbəs olacaq. Bəhai icması, özünün bütün müxtəlifliyi ilə, insanların vahid bir qurumudur, bir icmadır ki, onu yaradan Allahın məqsədi barədə vahid baxışa malikdir, onun kollektiv işlərinin idarə etmək üçün onun Banisinin yaratdığı İnzibati Nəzmə sədaqətində birdir, Onun Müjdəsini bütün planet boyunca yaymaq öhdəliyində birdir. Yaranmasınından bəri onilliklər ərzində, bir neçə fərd - onlardan bəziləri yüksək məqamlı idi, lakin hamısı ambisiyalılıqla hərəkətə gəlmişdi - əllərindən gələni etdilər ki, onlara  və ya onların Həzrət Bəhaullahın yazılarına yamamaq istədikləri şərhlərinə sədaqətli olan ayrıca ardıcıllar qrupu yaratsınlar. Dinin təkamülünün erkən mərhələlərində, buna bənzər cəhdlər yenicə doğulmuş dinləri rəqabət aparan məzhəblərə parçalamağa müvəffəq olmuşdular. Bəhai dinində isə bu intriqalar istisnasız olaraq uğursuzluqla nəticələndi və son nəticədə onlar bəhai icmasının onun Banisinin məqsədi barədə anlayışını və ona sadaqətini dərinşədirməyə səbəb olan müvəqqəti ixtilaf partlayışları törətməkdən başqa heç nə edə bilmədi. “Birliyin nuru o qədər güclüdür ki,” Həzrət Bəhaullah Onu tanıyanları əmin edir, “bütün yer üzünü işıqlandıra bilər.”58 İnsan təbiətinin nə olduğunu bilən hər kəs asanlıqla Mühafizin gözləntisini başa düşə bilər ki, bu təmizləyici proses – paradoksal, lakin eyni zamanda zəruri olaraq – Bəhai icmasının yetkinləşməsinin tərkib elementi kimi uzun müddət davam edəcək. 
(
65. Allaha inamın tərk edilməsinin nəticəsi, şər problemləri həll etmək, bir çox hallarda isə, hətta onu etiraf etmək qabiliyyətinin iflic olması idi. Baxmayaraq ki, bəhailər bu fenomeni din tarixinin erkən mərhələlərində gerçək mövcud olması fərz edilən və zülmət, cəhalət və xəstəlik şəklində xeyirin olmaması kimi üzə çıxan şərlə bağlamasalar da, onun deformativ təsiri çox şiddətlidir. Çox az zamanlar olur ki, dərc olunan materiallar  hazırlıqlı oxucuya iyirminci əsrdə milyonlarla insana sistematik olaraq işgəncə verən, alçaldan və məhv edən əzazil fiqurların bir sıra yeni və obrazlı analitik səciyyələndirmələrini təklif  etməsin. Nüfuzlu akademik dairələr hər kəsi dəvət edir ki, ataların qəddarlığına, sosial inkarlara, peşəsinə görə peşimançılığa, yoxsulluğa, ədalətsizliyə, müharibə yaşantısına, mümkün genetik xəstəliyə, nihilist ədəbiyyata ayrılıqda və ya bunların müxtəlif kombinasıyalarına birlikdə verilən əhəmiyyət üzərində, bəşəriyyətə yönəlmiş açıqca dərin nifrəti qidalandıran maniakal tutqunu başa düşmək istəyərkən düşünsün. Bu cür müasir fərziyyələrdə açıqca çatışmayan cəhət, hətta yaxın yüz il öncə yaşayan müdrik şərhçilərin etiraf edə biləcəkləri bir cəhət - onun müşayiət olunduğu əlamətlər və ya elementlər nə olursa olsun – bunun ruhani bir xəstəlik olmasını görə bilməmələridir. 

66. Əgər birlik, doğrudan da, insanın inkişafının lakmus kagızıdırsa, onda nə tarix, nə də Göylər düşünülmüş şəkildə ona qarşı əl qaldıranları asanlıqla bağışlamayacaq. Etibar etməklə, insanlar müdafiə reaksiyalarını zəiflədir və özlərini başqalarına açırlar. Belə etmədən, hec cür mümkün deyil ki, onlar bütün ürəkləri ilə özlərini ortaq hədəflərə çatmağa həsr etsinlər. Bundan sarsıdıcı bir şey ola bilməz - birdən aşkar edilsin ki, inam və etibarla götürülmüş öhdəlik qarşı tərəf üçün bir mənfəət fürsəti, hər iki tərəf üçün aydın şəkildə birlikdə üzərlərinə götürdükləri şeylərdən fərqli və hətta onlara zidd olan gizli məqsədərə çatmaq üçün  bir vasitə olub. Belə bir xəyanət insanlığın tarixində daima bir qırmızı xətt kimi keçir və özünün ən ilkin bir yazılı  əksini Kainin qardaşına qarşı qısqanclığı haqda qədim bir rəvayətdə tapır, harada ki, Allah qardaşını onun imanında möhkəmlətmək üçün seçmişdi. Əgər iyirminci əsrdə yer üzü xalqlarının düçar olduğu dəhşətli iztirablar bir dərs qoymuşsa, bu o faktda özünü göstərir ki, qaranlıq keçmişdən miras qalan və həyatın bütün sahələrində münasibətləri zəhərləyən bu sistematik ixtilaf bu əsrdə insanın xəyalına gətirə bildiyindən daha vəhşətli olan bir iblis davranışı üçün qapını açıq qoydu.           
67. Əgər şeytanın adı varsa, bu, əziyyətlə əldə olunmuş və vasitəsilə xoşməramlı insanların keçmişdən yaxa qurtarmaq və birlikdə yeni gələcək qurmaq istədikləri sülh və barış əhdinin bilərəkdən pozulmasıdır. Öz təbiəti etibarilə, birlik fədakarlıq tələb edir. “...özünü sevmək,” həzrət Əbdül-Bəha buyurur, “insanın yoğrulduğu materialın içinə qarışmışdır.”59 Onun “inadkar öz” adlandırdığı eqo onun azadlıq kimi qəbul etdiyi vəziyyətinə qoyulan məhdudiyyətlərə instinktiv olaraq müqavimət göstərir. Sərbəstliyin icazə verdiyi ləzzətlərdən könüllü olaraq imtina etmək üçün  fərd sonda buna gəlib çıxaraq inanmalıdır ki, məmnuniyyət haradasa başqa yerdədir. Son nəticədə bu, hər zaman edildiyi kimi, ruhun Allaha təslim olmasındadır. 
68. Belə bir təslimiyyətin ortaya atdığı çətinliyin öhdəsindən gəlinməməsi, Allahın Elçilərinə və onların öyrətdiyi ideallara qarşı əsrlər boyu edilən xəyanətlərin fəlakətli nəticələrində özünü xüsusilə göstərir. Bu söhbət,  vasitəsilə Həzrət Bəhaullahın, Onu tanıyan və Onun Məqsədinə xidmət edənlərin birliyini uğurla qoruyub saxladığı xüsusi Əhdin təbiəti və şərtlərini nəzərdən keçirmək yeri deyildir. Bunu qeyd etmək kifayətdir ki, ona eyni zamanda tərədar olduqlarını iddia edənlər tərəfindən bilərəkdən bunu pozanlar haqda Həzrət Bəhaullah ən ağır bir dillə danışır: “O kəslər ki, bundan üz döndəriblər, Qüdrətli, Yenilməz Allahın nəzərində, cəhənnəm odunda olanlar arasında sayılırlar.”  Bu ittihamın belə kəskin olmasının səbəbi aydındır. Az adam tapılar ki, qətl, təcavüz və yə fırıldaqçılıq kimi bu cür tanış (məlum)cinayətlərin cəmityyətin rifahı üçün təhlükəsini görməsin, nə də özünü müdafiə üçün cəmiyyətin tədbirlər görməsində ehtiyacını etiraf etməsin. Bəs bəhailər, əgər qarşısı alınmazsa, birlik yaratmaq üçün vasitəni məhv edəcək bu pozğunluqlar -  həzrət Əbdül-Bəhanın güzəşt yeri qoymayan sözlərində ifadə olunduğu kimi, “Mübarək Ağacın köklərini doğrayan balta olacaq”62 - haqqında nə düşünməlidirlər? Problem fərqli düşüncəlilikdə və ya hətta mənəvi zəiflikdə də deyil. Çoxlu insanlar  bu və ya digər tip hakimiyyəti qəbul etməkdə müqavimət göstərir və son nəticədə bunu tələb edən şəraitdən özlərini uzaqlaşdırırlar. Bəhai dininə cəzb olunmuş insan, hər hansı bir səbəbdən onu tərk etmək istəyirsə, o bunu etməkdə tamamilə azaddır. 

69. Əhdi pozma təbiəti etibarilə tamamilə ayrı bir fenomendir. Onun təsiri altında olanlara onun verdiyi təkan sadəcə şəxsi istəklərin gerçəkləşməsinə və ya cəmiyyətə töhfə verməyə aparan inandıqları yolu azad bir şəkildə tutmaq deyildir. Xeyr, bəlkə, o insanlar öz şəxsi iradələrini əllərində olan hər vasitə ilə, vurulan ziyanı nəzərə almadan və icmanın üzvü olarkən üzərlərinə götürdükləri müqəddəs öhdəliklərə ehtiram göstərmədən icmaya yeritməkdə aşkar şəkildə idarədən çıxmış bir qətiyyətlə hərəkət edirlər. Son nəticədə, ego təkcə fərdin öz həyatında deyil, həm də təsir altına düşə biləcək digər insanların da həyatında hər şeyi idarə edən qüvvəyə çevrilir. Uzun və faciəvi təcrübənin göstərdiyi  kimi, həddən artıq müəyyən bir şəkildə, məşhir nəsil, intellekt, təhsil, möminlik və ya sosial liderlik kimi bütün qabiliyyətlər eyni dərəcədə, həm bəşərin xidmətinə, həm də şəxsi ambisiyalar üçün istifadə oluna bilər. Keçmiş zamanlarda, müxtəlif təbiətli ruhani proritetlər İlahi məqsədin mərkəzində olanda, bu cür asiliyin nəticələri Allahın ardıcıl vəhylərinin əsas mesajına elə də ağır ziyan vurmurdu. Bu gün isə, planetin fiziki cəhətdən bütövləşməsinin gətirdiyi sonsuz imkanlar və dəhşətli təhlükələrlə, birliyin tələblərinə sədaqətli qalmaq, bütün Allahın iradəsinə tabe olma və ya bəşərin rifahına özünü həsr etmə inamlarının məhək daşı olur. 
(
70. Tarixində hər şey Bəhai Dinini onun qarşılaşdığı çətinliklərdə təmin edib. Hətta özünün bu nisbətən, erkən inkişaf mərhələsində, - və nisbətən indiki məhdud resursu ilə  – Bəhailərin təşəbbüsü qazandığı ehtiramı bütünlüklə haqq edir. Müşahidəçinin əldə edilənləri başa düşməsində Bəhai dininin İlahi mənşəli olması iddiasını qəbul etməsinə ehtiyac yoxdur. Sadəcə bu dünyaya aid bir fenomen kimi götürməklə, Bəhai icmasının təbiəti və nailiyyətləri sivilizasiyanın böhranı barədə ciddi narahat olan hər hansı bir kəs üçün özü-özlüyündə bir haqqlılıq göstəricisidir, çünki buna əsas var ki, dünya xalqları, onların bütün müxtəlifliyi ilə, vahid bir qlobal vətəndə, vahid bir irq kimi yaşamağı, işləməyi və öz təyinatını yerinə yetirməyi öyrənə bilər.
71. Əgər daha sonra vurğulamağa ehtiyac varsa, bu fakt Əmrin genişlənməsi və konsolidasiyası üçün Ümumdünya Ədalət Evinin tərtib etdiyi ardıcıl Planların zəruriliyini təsdiq edir. Bəşəriyyətin qalan hissəsinin hər cür haqqı var ki, Bəhaullahın Yazılarında təcəssüm olunan birlik baxışına özlərini həsr etmiş insanların təşkilatının, getdikcə daha da onların məhz birliyin gücünü qazanmaqda uğurlarından asılı olan sosial rifah proqramlarına qətiyyətli töhfələr vermələrini gözləsinlər. Bu gözləntiyə cavab vermək Bəhai icmasından öz işinə tam cəlb olunaraq, oxşar məqsədli təşkilatlarla faydalı bir partnyor olmaq üçün çeşidli istedadları bir az da  rəngarəng edərək hər zaman artan sürətli bir templə böyüməyi tələb edir. Bu səylərin sosial məqsədləri ilə yanaşı eni dərəcədə səmimi olan milyonlarla insanın əbədi məna kəsb edəcək xidmət həyatı tapmaq imkanı üçün şiddətli arzuları da başa düşülməlidir, o insanlar ki, hələlik Həzrət Bəhaullahın missiyasından xəbərləri yoxdur, lakin onun bir çox ideallarından ruhlanıblar.  
72. Bəhai icmasında rişələrini dərinə işlədən sistematik böyümə mədəniyyətinə, ona görə də, bu səhifələrdə müzakirə olunan çağırışa cavab verməkdə dostlar tərəfindən ən effektiv cavabdan da təsirli bir cavab kimi baxıla bilər. Yaradıcı Sözə intensiv və davamlı bir şəkildə qərq olmaq insanı – Həzrət Bəhaullahın göstərdiyi kimi, “şeytani gümanlar təcəssümlərinin eyhamları”63 olan, cəmiyyətə nüfuz edən və dəyişmək impulslarını iflic edən materialistik fərziyyələrin caynağından azad edir. Bu, insanda dostların və tanışların  birlik arzularının yetkin və ağıllı ifadəsini tapması üçün onlara kömək etmək qabiliyyətini inkşaf etdirir. Cari Planın əsas fəaliyyət növlərinin – uşaq dərsləri, dua məclisləri və dərnəklər - təbiəti özlərini hələlik Bəhai hesab etməyən sayı artan insanların bu prosesdə azad iştirak etmələrinə imkan verir. Nəticə bu oldu ki, çox uyğun bir adla adlanan “maraq icması” meydana gəlsin. Bu başqa insanlar bu prosesdə iştirakdan faydalanırlar və özlərini Əmrin izlədiyi məqsədlə eyniləşdirirlər və həmçinin özlərini Onun məqsədinin fəal icraçıları kimi tamamilə Həzrət Bəhaullaha həsr etməyə meyllidirlər. Ona görə də, bu Planın kompleks məqsədlərindən əlavə, planın özünü tam həsr etməklə yerinə yetirilməsi, bəşərin üzləşdiyi ən tələbkar məsələ haqda ictimai mükalimələrə Bəhai icmasının çox böyük töhfəsini daha da gücləndirmək potensialı daşıyır. 

73. Əgər Bəhailər Həzrət Bəhaullahın göstərişini yerinə yetirmək istəyirlərsə, bununla belə, bunun başa düşülməsi açıqca həyati vacibdir ki, paralel olaraq cəmiyyətin yaxşılaşmasına qoyulan səylər və Bəhai Dininin təbliğinə qoyulan səylər bir-birilə diqqət üçün rəqabətdə olan iki paralel fəaliyyətlər deyildir. Xeyr, bəlkə onlar əlaqəli qlobal bir proqqramın resiprokal elementləridir.  Yanaşmadakı fərqlər əsasən dostların qarşılaşdığı fərqli ehtiyaclar və fərqli suallarla müəyyən olunur. Çünki azad iradə ruha bəxş edilmiş məxsusi lütfdür, Həzrət Bəhaullahın təlimlərini araşdırmağa cəzb olunmuş insan heç vaxt bitməyən ruhani araşdırmada öz yerini tapmalı olacaq. O özü, öz vicdanı ilə bir arada və təzyiq olmadan özü üçün bu kəşfin gətirdiyi ruhani məsuliyyət barədə özü qərar verməli olacaq. Lakin bu azadlığı ağılla istifadə etmək üçün, o, həm yer üzünün qalan sakinləri kimi özünün də düşdüyü dəyişmə prosesinin perspektivi, həm də bunun nəticələrinin onun həyatlnda yaradacağı nəticələr barədə anlayış əldə etməlidir. Bəhai icmasının vəzifəsi gücü çatan hər şeyi etməkdir ki, bəşəriyyətin Allah liqasına qovuşmasına doğru hərəkatın bütün mərhələlərində ona kömə etsin. Bu işin yerinə yetirilməsi üçün vasitə Həzrət Əbdül-Bəhanın miras vəsiyyət etdiyi İlahi Plandır.
74. Dinin birliyi nə qədər də şübhəsiz mərkəzi mövqedə durursa dursun, həzrət Bəhaullahın Mesajını paylaşmaq, aydındır ki, dinlərarası layihə deyildir. Ağıl rasional əminlik axtararkən, qəlbin can atdığı isə yəqinlik əldə etməkdir. Belə bir daxili inanc bu prosesin nə qədər tez və ya yavaş getməsindən asılı olmayaraq, bütün ruhani axtarışların son mqəsədidir. Qəlb üçün çevrilmə təcrübəsi dini həqiəti araşdırdıqda yaşanan zahiri və ya ikinci dərəcəli bir element deyil, mərkəzdə duran məsələdir ki, hər halda son nəticədə bu həll olunmalıdır. Bu məsələ barədə Həzrət Bəhaullahın sözləri birmənalıdır və Onu xidmət etmək istəyənlərin ağlında da bu birmənalılıqdan başqa heç nə ola bilməz: “Həqiqətən Mən deyirəm, bu gün o Gündür ki, onda bəşər Vəd Olunanın Camalını görə, Onun Səsini eşidə bilər. Allahın nidası uçalmışdır, və Onun üzünün nuru insanların üzərinə saçılmışdır. Hər kəsə yaraşan odur ki, öz ürəyinin lövhəsindən hər bir boş sözün izini silib atsın və açıq və qərəzsiz bir nəzərlə, Onun Vəhyinin əlamətlərinə, Onun Misssiyasının dəlillərinə və Onun cəlalının əlamətlərinə gözünü diksin.”64        
(
75. Müasirliyin fərqli xüsusiyyətlərindən biri tarixilik şüurunun hər yerdə oyanışıdır. Həzrət Bəhaullahın mesajının təbliğini gücləndirən bu inqilabi dəyişikliyin nəticəsi perspektivdə insanların, onlara imkan verildikdə, birbaşa tarixi kontekstdə bəşərin bütün müqəddəs yazılarının xilas dramasını əks etdirməsini etiraf etmək qabiliyyətidir. Simvol və metaforlar dilinin altında din, yazıların açdığı kimi, maqiyanın qəribə hökmləri vasitəsilə deyil, Allahın həmin məqsəd üçün yaratdığı bu fiziki dünyada açılan yerinə yetmə prosesi vasitəsilə işləyir. 

76. Bu mənada, bütün yazılar bir səslə danışır: dinin hədəfi bəşərin “bir yerə toplanacağı”,65 “bir sürü, bir çoban” olacağı günə, 66 “yerin Rəbbin işığı ilə dolacağı gün”67 kimi böyük dövrün gəlişinə, Allahın iradəsinin “göydə olduğu kimi, yerdə də”68 yerinə yetəcəyi, “Vəd olunmuş Gündə”69      “müqəddəs şəhərin”70 “Allahın yanından ... göydən”71 enəcəyi, “Rəbbin evinin qurulduğu dağın bütün dağlardan uca olacağı və bütün təpələrdən üstün olacağı” və “bütün millətlərin ona axışacağı”72, “siz mənim xalqımı döyəcləyirsiniz, kasıblar əzirsiniz”ın mənasını bilməyi”73 Allahın tələb edəcəyi, “zamanın sonuna qədər möhürlənmiş”74 olan yazıların açılacağı və Allahın liqasının “Rəbbin adlandıracağı yeni bir adda” ifadəsini tapacağı75 günə, insanlığın keçmiş olduğu, ağılın dərk edəcəyi, dilin söyləyə biləcəyi hər hansı bir dövrün tamamilə fövqündə olan bir dövrün gəlişinə: “Biz necə ki, birinci xilqəti yaratdıq, yenisini də yaradarıq: Biz yerinə yetirməli olduğumuz vədi mütlər yerinə yetirərik.”76  - çatmaqdır.      
77. Ona görə də, tarixin silsilə peyğəmbərlik vəhylərinin açıq məqsədi yalnız fərdi axtaranı şəxsi xilas yoluna hidayət etmək olmamışdır, bu həm də bütün insan ailəsini qarşıda duran böyük esxalatogik bir Hadisə üçün hazırlamaq idi ki, bunun vasitəsilə bütün dünyanın həyatı bütövlükdə dəyişəcəkdi. Həzrət Bəhaullahın vəhyi nə hazırlıqdır, nə də peyğəmbərlik. Bu həmin Hadisədir. Allahın Səltənətinin təməlinin qoyulması kimi nəhəng bir iş bununn vasitəsilə hərəkətə gətirilmiş və yer üzü əhalisinə isə bu vəzifəyə uyğun güc və qabuliyyət əta edilmişdir. O Səltənət sosial ədalət prinsipləri ilə formalaşan və insan ağlı və ruhunun indiki dövrün idrakı fövqündə olan nailiyyətləri ilə zənginləşən universal sivilizasiyadır. “Bu Gün”, Həzrət Bəhaullah bəyan edir, “Allahın ən ali lütflərinin insanların üzərinə yağdığı gündür, bir Gün ki, Onun ən böyük fəzli bütün yaradılmış şeylərə nüfuz etmişdir.... Tezliklə bu günkü nizam yığışacaq, onun yerinə yenisi açılacaq.”77   
78. Bu məqsədə xidmət etmək Həzrət Bəhaullahın Missyasını insan beyninin məhsulu olan siyasi və ideoloji layihələrdən ayıran fundamental fərqləri başa düşməyi tələb edir. İyirminci əsrin dəhşətlərinin törətdiyi mənəvi boşluq insan əqlinin ən geniş hüdudlarının köməksiz qalmış gücünü ideal bir cəmiyyət fikirləşməyə və qurmağa məcbur etdi, halbuki, bu səylərə nə qədər maddi resurslar sərf olundu. Bunun gətirdiyi iztirablar yer üzü insanlarının şüurunda silinməz dərslər həkk etdi. Ona görə də bəşərin gələcəyi barədə dinin baxışında keçmişin sistemləri ilə heç bir uyğunluq yoxdur – ancaq nisbətən az dərəcədə bu gününün sistemləri ilə nisbətən bir az uyğunluğu var. Bu, əgər belə demək mümkünsə, rasional əqlin genetik kodundakı mahiyyətə müraciət edir. Səma Səltənəti, İsa iki min il öncə öyrədrdi ki, “daxildədir”. Onun analogiya kimi gətirdiyi “üzümlük”79, “münbit torpağa əkilmiş toxum”80, “yaxşı ağac yaxşı meyvələr gətirir”81,  insan irqinin Allahın zamanın lap əvvəlindən yaradıcı prosesin məqsədi və aparıcı tərəfi kimi yetişdirdiyi və hazırladığı  qabiliyyətindən danışır. Səbrli yetişdirmənin davamlı işini Həzrət Bəhaullah Onu tanıyanlara və Onun Əmrini qəbul edənlərə həvalə edib. Onun belə böyük bir imtiyazdan danışan dilinin yüksəkliyi doğrudan da heyrətamizdir: “Siz anlayış göyünün ulduzları, sübh çağının nəsimləri, sakit axan  sularsınız ki, bütün insanların həyatı sizdən asılıdır.”82
79. Bu prosesin özü içində onun uğurla yerinə yetməsi üçün bir inam daşıyır. Görən gözləri olanlar üçün, yeni xilqət bu gün, fidanın meyvə verən bir ağac olma yaşına yetişməsi və ya uşağın kamala çatması kimi, hər yerdə yetişməkdədir. Mehriban və məqsədyönlü Yaradanın ardıcıl qanun dövrləri yer üzü sakinlərini vahid xalq kimi onların kollektiv yetkinlik yaşının astanasına gətirib çıxarmışdır. Həzrət Bəhaullah indi bəşəriyyəti öz mirasına sahib olmağa çağırır: “Rəbbin bütün dünyanın sağalması üçün ən ali əlac və ən qüdrətli alət kimi hökm etdiyi şey onun bütün xalqlarının vahid bir Əmrdə, bir ümumi Dində birləşmələridir.” 83 
